
Преферирање на етиката во бизнис комуникацијата
Краток извадок
Современата економска и деловна динамика бара сè поголема слобода, отвореност и либерализам на сите економски субјекти. Тоа секако подразбира висок степен на доверба, односно ја придвижува дилемата на односот помеѓу економијата и етиката. Отсуството на етичките норми во деловниот живот нанесува голема штета како на поедини компании, така и на вкупната светска економија. Поради тоа, на оваа тема ѝ се посветува сè поголемо внимание во истражувањето и едукацијата.
За да се одреди каде е границата дали во работењето нешто е морално или не, се истражува во анализата на бизнис етиката и односот на економијата и етиката. Одредувањето на границата на бизнис етиката денес претставува голем предизвик за секој раководител и менаџер, како и за сите вработени. Тоа секако е прашање на лична одлука, лично доживување на одредена ситуација, интерес, потреба и мотив, прашање на личниот морален интегритет, ама и прашање на културното наследство, очекувањата и притисоците кои доаѓаат од претпријатијата и околината.
Клучни зборови: бизнис етика, граница на бизнис етика, морален интегритет, доверба
Preferring Ethics in Business Communication
Abstract
Мodern economic and business dynamics require greater freedom, openness and liberalization of all economic subjekti. It certainly involves a high degree of confidence that moves the dilemma of the relationship between the economy and ethic. Absence of ethical standards in business life or inflict great damage on individual companies and the overall world economy. Due it on this topic are given more attention in research and education.
To now where is the boundary that determines whether something is moral or not it is explorering in analysis of business ethics and the relationship of economics and ethics. Today is a big challenge for every leader and manager as well as all employees. 

It certainly a matter of personal decision, personal experience of a situation, interests, needs and motives, issues of personal moral integrity, but also a matter of cultural heritage, expectation and pressure coming from companies and the environment.
Кeywords: business ethics, border of business ethics, moral integrity, trust

Вовед

Која и да е специјалноста во работењето и колку и да е голема стручноста во дејноста, сепак е потребна способност за добра и ефикасна комуникација за да се постигнат вистински резултати. Брилијантните идеи за постигањето на одредена цел се безвредни доколку на вистински начин не се споделат со другите. 
          Телефонските разговори, деловните писма, електронската пошта, деловните состаноци се составен дел од секојдневниот живот на еден деловен човек. Затоа, ефикасната комуникација има големо значење не само во деловниот, туку и во секојдневниот живот.
Со години се сметало дека викањето е еднакво со цврстината. Дрскост исто што и надмоќно знаење. Склоноста кон расправање била изедначена со честа. Причинува големо задоволство што тие денови се веќе минато.

Ефикасната комуникација не само што има централно место во нашата способност да градиме и одржуваме врски со другите, туку претставува и основен елемент на сите односи, било да се персонални или деловни.

Во денешниот свет, се прават сè поголеми напори за воспоставување на успешна комуникација. Комуницирањето претставува начин на кој можат да се имплементираат плановите и да се координираат акциите со цел да се остварат целите на претпријатието. Се проценува дека менаџерите поминуваат голем дел од времето во комуницирање (просечно 75 %).

Комуникацијата отсекогаш била од критична важност за успехот на компанијата и корпоративната репутација којашто е една од многу битните трајни средства. Таа игра една од централните улоги во развивањето на клучните бизнис вредности како што се акционерските вредности, привлекувањето, задржувањето и мотивирањето на висококвалитетни луѓе.

Придонесува и за подобрувањето на угледот кон целата средина, рангирањето на заинтересирани страни, поддржувањето на јавни проблеми, создавањето на предности на потрошувачот за продукти и бизнис просперитет. Етичката комуникација е основна за одговорното размислување, донесувањето на одлуки и развивањето на врски, култури, канали и медиуми. Етичката комуникација го подобрува човековиот збор и почитувањето за себе и за другите. Организациите сакаат луѓе кои се стремат кон етичкото однесување. Никој не може во целост да гарантира дека корпорациите и нивните вработени ќе се однесуваат етички. Сè уште има признанија на повремени неуспеси кои ја намалуваат основната етичка одговорност.

Етика - Еthos (обичај) е збир на морални навики, наука за моралот и истражување на видовите на човечкото однесување. Етичкото однесување на човекот е одредено од воспитувањето и образованието, моралните нивоа на општеството и карактерот на нормирањето на општествените односи.

Животот со забрзано темпо е полн со барања и предизвици за задоволување на животните потреби и навики, па затоа треба да ги потиснеме пороците и да ги замениме со намерите и успехот. Успехот, пред сè, е триумф на упорноста, а постојаноста и упорноста се етички големини, што значи дека без етичност нема ни успешност.

Може да се каже дека дефиниција за бизнис етиката е студија за бизнис ситуации, деловни активности и можности, која го третира прашањето на одлука што е добро, а што лошо. Етиката ги претставува стандардите на однесување кои ни кажуваат како човечките суштества се однесуваат во повеќе ситуации каде што се наоѓаат себеси како пријатели, родители, деца, граѓани, луѓе од бизнисот, учители, професионалци итн.

Етиката не е иста со чувствата. Чувствата продуцираат важни информации за нашите етички избори. Некои луѓе имаат високи навики да се чувствуваат лошо кога ќе направат нешто лошо, но повеќето луѓе се чувствуваат добро иако направиле нешто што не е добро. Честопати нашите чувства ни кажуваат да го направиме правилното иако е потешко да се направи така.

Етиката не го следи законот. Добриот систем на закон го инволвира етичкото однесување, но законот може да биде и етички корумпиран и може да има тешкотии во имплементациите на стандардите во некои битни области и може да го забави пронаоѓањето на новиот проблем.

Етиката не ги следи културните норми. Некои култури се потполно етички, додека други се слепи за етичкото однесување.

Етиката не е наука. Социјалните и природните науки можат да ни овозможат важни податоци за да донесеме подобри етички одлуки. Но, науката сама по себе не може да ни каже што треба да направиме. Науката ни обезбедува објаснување за тоа какви се луѓето. Етиката обезбедува причини за тоа како луѓето треба да се однесуваат.

Поимот етика се врзува за учењето на моралот и за збирот на причини со кои се објаснуваат специфични правила и принципи кои го детерминираат доброто и лошото за дадена ситуација. Етиката подразбира проценка и примена на моралните вредности кои општеството или културата ги прифаќаат како свои норми.

 Прв дел - Бизнис комуникација и нејзините специфики
1. Процес на комуницирање
Комуницирањето е пренос на информации и идеи, разбирање и чувства помеѓу луѓето. Комуникацијата е средство со која ги убедуваме, информираме, мотивираме и водиме поединците кон групната цел. 
Суштината на групниот напор е соработката, а клучот за соработка е комуникацијата. Поради тоа, успешниот менаџер мора да биде способен за меѓучовечка комуникација.

Комуникацијата е процес кој вклучува неколку компоненти (слика 1.)
Всушност, комуникацискиот процес започнува од изворот на комуникацијата. Во прашање е генерирањето на порака која треба да се искомуницира и се изразува во форма на симбол. Процесот во кој изворот ја претвора идејата или мислата во соодветен симбол се означува како процес на кодирање или шифрирање.
Форма на изразување на идеја можат да бидат пишана, вербална или невербална.

Симболот за идеја се пренесува низ соодветни канали сè до оној дел кој треба да го интерпретира значењето на симболот. Функцијата на каналот може да се одвива преку воздух, средство за електронско праќање на симболи, меморандуми, билтени, извештаи и сл. Разликуваме формални и неформални канали додека примач е оној кому му е наменета комуникацијата.
Неформалните канали на комуникација се канали низ кои идеите можат да стигнат и до оние за кои не се наменети. 
Примателите обично на одреден начин изразуваат дека ја примиле информацијата која им е искомуницирана. 

Слика бр. 1 Основни компоненти на комуникациски процес

Image no. 1 The basic components of the communication process

Процесот на изведување на заклучок на основа на тоа што е искомуницирано се означува како фаза на декодирање во комуникацискиот процес. Доколку е декодирано сознанието на примателот идентично со кодираната идеја на праќачот, остварена е комуникација. Потврда за примена комуникација, односно искомуницирана идеја од страна на примател се означува како фидбек (feedback).

1. 1 Тек и канали на комуницирање
Организациите создаваат многу канали за комуникација. Канали на комуникацијата се средства со кои се пренесуваат информациите и тие можат да се поделат на: формални и неформални. 
Формални канали на комуникација се оние канали кои се официјално воспоставени во организацијата. Сите инструкции и информации се одвиваат преку овие канали, а информациите се движат одоздола нагоре.
Неформални канали на комуницирање се пат на пренос на информации во организацијата, спротивно од формалните канали.
 Формални канали на комуникација
Многу менаџери ја нагласуваат важноста на комуницирање на ниските нивоа во организацијата. Тие се свесни за неопходноста за наредување одозгора надолу и се свесни за гледиштето на помошниците. Веројатно е дека логиката на овие наредби е стимулирана со желба за акција. Некои од многубројните канали способни да пренесуваат информации се: синџир на командување, табела со слики и билтени и домашни весници.
а) Синџир на командување
Наредбите и информациите можат да се дадат лично или во писмена форма и да бидат пренесени од едно на друго ниво. Ова е најраспространетата употреба на канали прилагодена како за поединци, така и за групи. Најдобар начин на кој тече комуникацијата е интеракцијата лице во лице, со тоа што лицето на кое му се пренесуваат информациите треба да биде добар слушател.
Пишаните документи исто така остваруваат големо учество во ниските канали на комуникација низ каналите на командување. Писмата и меморандумите треба да се напишани така што ќе бидат разбирливи. Писмената комуникација треба да се користи за случаи кои се крајно важни за личноста на менаџерот или компанијата. Перманентните информации како што се политиката, процедурите и правилата обично треба да се напишани.
б) Табела со слики и билтен
Информациите кои се однесуваат на вработените во организацијата често се ставаат во вид на постер или билтен на огласни табли. Меѓутоа, најголем дел од вработените не ги чита пораките ставени на таблите. Ова е особено присутно како вистина кога сликите или билтените не се свежи, односно актуелни. Овој канал на комуницирање може да се смета само како дополнителен метод на комуникација.
в) Домашни весници
Многу организации имаат свои сопствени новини или памфлети кои ги нарекуваат весници на својата фирма или домашни весници.
Неформални канали на комуникација
Неформалните канали на комуникација не се вклучени во формалната организациска структура. Ако некој менаџер има проблем кој се однесува на друг сектор, настанатиот проблем на двајцата менаџери, секако, треба да го решат на кафе. Кога менаџерите се на исто организациско ниво, таквата комуникација помеѓу нив е позната како латерална комуникација. Оваа форма на комуникација се користи во веќе создаден интерперсонален однос. Мора да се создаде најнапред доверба, а тоа бара време.
Успешната латерална комуникација може да ја подобри продуктивноста во двата сектора.

Друг тип на неформален начин на комуникација е дијагонална комуникација. Во дијагоналната комуникација информациите се менуваат од нивната висока /ниска вредност во организацијата, ама не директно во формалниот синџир на командување. Мора најнапред да се развие доверба бидејќи ова не е автоматски процес. Успешното користење на дијагоналната комуникација може да биде важен извор на информации за менаџерите.
Системот „винова лоза“ е неформален начин на комуницирање што постои во организацијата и што може да се рашири и меѓу други организации. Овој систем не ги почитува формалните линии на авторитет и често се шири низ целата организација. Меѓутоа, овој систем ги добива повеќето информации од формалната организација. Многу побрзо пренесува информации отколку формалната организација, со напомена дека понекогаш таквите информации можат да бидат и неточни.
 
1. 2. Начини на комуницирање
Се смета дека комплетната комуникација во себе ги содржи вербалните и невербалните аспекти. Тоа значи дека комуникацијата се дели на вербална и невербална комуникација. Во суштина, тие чинат една целина, но поради нивното изучување и подоцнежната полесна примена во праксата, се елаборираат поодделно.
Вербална комуникација
Успешна вербална комуникација подразбира употреба на вистинските зборови на вистински начин и во вистинско време, што делумно е вештина, а дел и уметност.

Секако, за да зборуваме за успешна вербална комуникација, потребно е да постојат извесни правила, првин граматички, потоа социјални и културолошки до кои треба да се придржуваме за да успешно ја пренесеме нашата порака, било усно или во писмена форма
. Според тоа, колку време луѓето на работа поминуваат во различни видови на комуникација, како и кои начини на комуникација имаат поголем удел во однос на другите комуникации, е прикажано на слика 2.

Слика 2. Поминато време во различни видови на комуникација
Image no. 2 Time spent in different types of communication

Од сликата може да се види дека повеќето од работното време се состои од слушање, па потоа следи усниот говор, а остатокот од времето се посветува на читањето и пишувањето.
Невербална комуникација
Под невербалната комуникација се подразбира комуникација без зборови, односно пренесување на порака со помош на невербални сигнали како што се гестови, мимики, држење на телото, поглед, тон на гласот, па и изборот на гардероба, простор и време. Невербалните знаци имаат големо влијание врз вербалната комуникација и често го менуваат нејзиното првобитно значење. 

Слика. 3 Влијание на комуникациски компоненти

Image no. 3 Influence of communication components

Интересно за овој начин на комуницирање е тоа што често луѓето не се свесни колку е вистинско влијанието на невербалните сигнали, па иако свесно се трудат да ги избегнат овие сигнали, сепак, често ги праќаат. Невербалните сигнали го пренесуваат вистинскиот став и мисли на говорникот иако тој зборува спротивно. Во тој случај, кога постои конфликт помеѓу вербалните и невербалните средства за комуницирање, се дава предност на невербалната содржина.

Како битни карактеристики на невербалната комуникација се јавуваат следниве:

1. Невербалното однесување секогаш има комуникациска вредност. Иако немате секогаш намера да пратите невербална порака, сè што е во врска со вашата појава (движењата, изразите на лицето или нијансата на вашиот глас), сепак потенцијално пренесува одредена порака. Значи, и во ситуации кога не сакате да изгледате збунето или да ви е непријатно, ќе ве издаде црвенилото на лицето или избегнувањето да го погледнете соговорникот во очи.
2. Невербалната комуникација е силно средство за комуникација. Најчесто својот впечаток за другите го формираме врз основа на невербалните сигнали, појави и однесувања. Тој впечаток ќе влијае на сите наши импресии и одлуки или како што често се вели: „првиот впечаток е и последен впечаток“. За тоа дека невербалната комуникација е навистина моќна зборува фактот дека во случај на контрадикторност помеѓу невербалното однесување и вербалната порака ќе превладаат невербалните сигнали.
3. Невербалното однесување е повеќезначно. Не само дека невербалната комуникација може да создаде силен впечаток, туку и пораката која оваа комуникација ја праќа може да има повеќе значења. Секое невербално однесување може да има многу можни значења и многу е тешко да се одлучи кое е вистинито во одредена ситуација.
4. Невербалната комуникација примарно изразува став. Врз основа на невербалните сигнали релативно едноставно може да се изведе заклучок за допаѓање или недопаѓање, согласување или несогласување и невербално можат да се изразат чувствата кај поединецот.
5. Мноштвото од невербалното однесување е културолошки одредено. Одредени видови на невербално однесување се универзални. Повеќето од авторите
 кои се занимаваат со оваа проблематика ги презентираат шесте основни изрази на лицето кои изразуваат радост, страв, изненадување, тага, лутина и гадење. Меѓутоа, голем број од невербалните сигнали се разликуваат од култура до култура. Климањето со главата што означува „да” во повеќето од земјите, во други земји значи” не”.
Спрема извесни процени, постојат околу 700. 000 различни форми на невербална комуникација.

За полесно проучување е извршена поделба на форми на невербалната комуникација во неколку основни категории: израз на лице, говор на тело, глас, комуникација по пат на допир и комуникација по пат на простор и време.

Израз на лицето
Изразот на лицето се дефинира како различни движења на лицето во различна комбинација. Тука спаѓаат подигнувањето на веѓите, затворените и полузатворените очи, ширењето на носниците, положбата на устата и различни движења на мускулите на лицето.

Вртењето поглед и избегнувањето да се гледа соговорникот во очи иако со зборови се праќа позитивна порака, таа порака дава негативна конотација. Кај ваквите сигнали е можна и евентуална манипулација, така што поединци можат да симулираат чувства кои реално не ги чувствуваат или да ги прикријат своите вистински чувства.
Во тоа лежи и силата, ама и потенцијалната опасност за недоволна заинтересираност за овој вид на комуникација. Изразите на лицето, како и останатите видови на невербална комуникација можат да бидат повеќезначни. Оваа нивна способност особено е нагласена од аспект на културолошка разлика.

Говор на телото
Со движењето на своето тело правиме движења кои праќаат одредени пораки, некои свесно, некои несвесно. Некои гестови како што се мавтање со раката имаат специфично значење како „здраво“ или „до видување”.

Некои движења на телата се несвесни, како на пример: исправеното држење како самодоверба и интегритет, опуштена положба на телото малодушност, незаинтересираност, наведнато тело кон напред - заинтересираност за разговор, пријателски став, прекрстени раце и нозе -дефанзивен став, незаинтересираност за разговор, отворени и нескриени дланки како отвореност, вистина.
Глас
Искуството покажува, дека, честопати тонот на изговорениот глас не содејствува со зборовите кои се изговараат. Луѓето зборуваат јазик кој вие не го разбирате, а сепак непогрешливо ги препознавате чувствата на соговорникот како возбуда, лутење, радост, болка. Како и кај говорот на телото, гласот носи порака, било таа да е свесна или несвесна.
Нагласувањето на одредени зборови, со давање на друга интонација на тон со кој се изговараат зборовите, како и јачината на гласот со кој се зборуваат може да му прати различна порака на соговорникот.

Поглед на соговорникот
Во некои општества, погледот може да предизвика и проблем во комуникацијата каде што претерано долгото гледање на соговорникот во очи не се смета за пристојно. Па сепак, истражувањата покажале дека директниот и долг поглед во очи, кој кај соговорникот не предизвикува непријатност, главно укажува на обострано почитување и симпатија. Од друга страна, ако соговорникот чувствува непријатност и го сврти погледот, контактот со очите укажува на агресија, одбојност, сомнителност.

1. 3 Стилови на комуникација
Има многу различни модели кои го опишуваат начинот на кој комуницираме. Еден од корисните модели се базира на работата на д-р Еилен Русо
. Нејзината матрица е претставена на слика 4., на која покажува дека постојат две различни димензии во комуникациските стилови, ниво на експресивност и ниво на самодоверба.

                    Раскажува
                                              Покажување на емоции

                                                              
                                                                Одлучни

                      
 Директен

         Системски
                Скриени емоции
                                               Прашува
Слика. 4 Комуникациски стил –Матрикс
Image no. 4 Communication style -Matriks

Значи, базични карактеристики за секој комуникациски стил се:

- ниска експресивност и висока самодоверба – директен стил на комуникација;
- висока експресивност и висока самодоверба – одлучен стил на комуникација; 

- ниска експресивност и ниска самодоверба – систематски стил на комуникација;
- висока експресивност и ниска самодоверба – внимателен стил на комуникација;
Директен комуникациски стил
Луѓето со директен комуникациски стил се со висока самодоверба и неекспресивни. Тие обично им кажуваат на другите што да направат, а помалку прашуваат други што треба да се направи. Тие не покажуваат лесно емоции во нивната комуникација со други. Нивниот комуникациски стил е подобар, но другите можеби не го гледаат на ист начин како нив. Тие се чинат кратки во изразувањето и ладни кога нивниот стил на комуникација се зема за личен.
Луѓето со директен стил на комуникација се кариеристи. Тие работат многу и работат брзо.
Одлучен комуникациски стил
Луѓето со одлучен комуникациски стил повеќе се заинтересирани за „големата слика”. Тие се сонувачи, пронаоѓачи, иноватори во групата. Нивната комуникација е полна со хиперболични и големи идеи кои тежат да бидат убедливи за другите од прва. Одлучните луѓе можат да имаат проблеми со контролирање на промената на деталите во нивните идеи и да се држат до агендата или на една тема.
Систематски комуникациски стил
Луѓето со систематски стил на комуникација повеќе сакаат да се фокусираат на факти и детали отколку на мислења и можности. Тие ги претпочитаат фактите и анализата повеќе отколку „големата слика”. Тие ги изразуваат своите чувства повеќе со доза на непријатност и избегнуваат конфронтации.
Внимателен комуникациски стил
Луѓето со внимателен комуникациски стил имаат обѕир за чувствата на другите. Тие сакаат да ги задоволат другите луѓе. Сакаат да работат со други и да им помагаат. Луѓето со внимателен комуникациски стил се заинтересирани да слушаат и да дознаат како другите работат. Тие им даваат шанса за изразување, но, можат да се воздржат од изразување од своето мислење ако мислат дека тоа ќе ги вознемири другите.

Во зависност од тоа како се однесуваат личностите при комуникацијата, може да ја сретнеме и оваа поделба
:
Развоен стил на комуникација
Лицата кои комуницираат на овој начин се нарекуваат и развојни комуникатори. Тие отворено комуницираат, дискутираат, даваат свои предлози, иницијативи и спремни се своето знаење да го пренесат за остварување на заедничките цели на организацијата. Тие даваат и примаат информации. Не мислат дека секогаш се во право. Своите идеи ги збогатуваат со идеите на другите, свесни се дека повеќе глави мислат подобро од една.
Контролирачки стил на комуницирање
Контролирачкиот комуникатор, односно недоверливиот комуникатор, сака сè да биде по негово. Тој се обидува на секој начин да ги наметне сопствените ставови, идеи или предлози. Всушност, тој преферира еднонасочна комуникација која соодветствува на неговите цели, бидејќи смета дека информациите од другите членови можат да го подзабават извршувањето на тие цели. Контролирачкиот комуникатор се смета за непогрешлив во своите постапки.
Откажувачки стил на комуницирање
Овој стил на комуницирање е специфичен за оние личности кои даваат добри идеи, но не сакаат да се истакнуваат пред другите.
Откажувачкиот комуникатор секогаш истакнува дека другите имаат повеќе да соопштат. Тие сакаат да се води дискусија, да даваат свои идеи и да ги слушаат другите соговорници, но не сакаат да бидат тие кои ќе оформуваат заклучок и ќе го кажат крајниот збор. Тоа се личности кои се плашат од својот претпоставен, па иако даваат свои идеи, сепак се согласуваат со идејата на претпоставениот. Ваквите комуникатори се нарекуваат откажувачки бидејќи секогаш се откажуваат од своите идеи во корист на претпоставениот.
Повлечен стил на комуницирање
Повлечениот стил на комуницирање е карактеристичен за оние личности кои се залагаат за одржување на состојбата таква каква што е. Повлечените комуникатори не се заинтересирани за промена на состојбата во организацијата, без разлика каква е таа.
Тие избегнуваат да земат учество во дискусиите и не се спротивставуваат на нереалните дискусии. Кога добро ќе се размисли, ќе се констатира дека тој всушност е нем набљудувач на состојбите и со ништо не придонесува за развивање на сеопфатна дискусија, која ќе исфрли на виделина и други поадекватни можности за поуспешно работење на организацијата.
Дволичен стил на комуницирање
Дволичен стил на комуницирање е својствен за одреден тип на луѓе кои едно зборуваат, а друго прават и мислат. Пред групата тие кажуваат едно, пред нивните пријатели друго, односно, се правдаат дека не се согласуваат со донесениот заклучок иако со својата дискусија го поддржале. Тие многу ветуваат, а малку остваруваат. Го гледаат само сопствениот интерес и водат политика на незамерување и градење на лажен авторитет. Ако најдат поволна почва, доста добро се котираат, но често нивниот „успешен” напредок лошо завршува и тие паѓаат многу ниско.

1. 4 Трансакциона анализа
Трансакционата анализа е користена со години како принцип на однесување на поединец и мала група во програми за обучување и развој.
Трансакционата анализа е обука и развоен метод кој ги разгледува трите старосни состојби: родител, возрасен и дете.

Родител
Состојбата на родителското его може да добие карактеристики на родител - воспитувач или да се претвори во својата негативност, негативен родител. Кога доминира родител - воспитувач, личностите добиваат слава и познатост, удобност за време на болка и сигурност во време кога ја нема.
Кога доминира негативен родител, личностите тешко се објаснуваат верувајќи дека нивниот морален стандард е најдобар за сите и начесто ги прифаќаат туѓите идеи.
Дете
Детето може да ги има карактеристиките на природно дете, мал професор или адаптивно дете.
Природното дете е спонтано, импулсивно, нетренирано, експресивно, самоконцентрирано, афективно и љубопитно. Мал професор тежнее да биде интуитивен, манипулативен и креативен. Адаптивно дете тежнее да реагира на начин кој е одреден според родителската слика.
Возрасен
Личностите кои тежнеат да ја проценат ситуацијата и се обидуваат да донесат одлуки засновани на информации и факти се наоѓаат во состојба на возрасен. Емоциите не се вклучени и поединецот тежи да функционира како компјутер, со сите одлуки базирани на логика.
Овие три лица на дете, возрасен и родител го отсликуваат нашето сензибилно забележување на различните начини на доживување, однесување и комуницирање со луѓето. Оттаму и терминот трансакциона анализа означува трансакција (префрлање, промена) на состојбите во човекот и неговото однесување со луѓето.

1. 5. Компоненти на комуникацијата
1. 5. 1. Техники при комуницирањето
Техниките на комуницирање обично се изразуваат преку: слушање, читање и посматрање.

Слушање
Една од најуспешните алатки кои им стојат на менаџерите на располагање за да ја олеснат комуникацијата е способноста за слушање.
Слушањето им помага на менаџерите да го откријат проблемот и да одредат солуција. Комуникацијата не може да настане сè додека пораката не се прими и не се разбере. Познато е дека брзината на зборувањето е 120 зборови во минута. Многу луѓе имаат способност да ја зголемат оваа бројка на четири пати повеќе. Поради тоа настанува и прашањето за разбирањето на испратената порака и валидноста на брзината со која се изговорени зборовите.
Се идентификуваат три типа на слушатели:

- маргинални;
- проценливи;
- плански. 
Маргинално слушање се изразува преку недоволното слушање како резултат на некоцентрираност или пуштање на мислите да лутаат додека некој зборува. Ова може да води во неразбирање на излагањето, па дури и до навредување на говорникот. Личностите по природа можат да слушаат некого, ама да не ја разберат суштината на пораката.
Проценливото слушање бара од слушателот да му подари целосно внимание. Секое слободно време се посветува на забелешки и проценка на содржината која е слушната. Штом говорникот ќе каже нешто што не се прифаќа, комуникацијата се прекинува, а примателот започнува да ги истражува разликите за дадена ситуација. Наместо пренос на една идеја на двајца луѓе, се завршува со две идеи, не знаејќи со која треба да се комуницира.
Проектираното или планско слушање создава најголем потенцијал за успешно комуницирање. Слушателите сестрано го користат своето време обидувајќи се да се проектираат во позиција на говорникот и да разберат што зборува. Потребно е првин да слушаме без проценување. По разбирањето на тоа што е кажано, настапува процес на проценка.
Читање
Способноста за читање добива големо внимание во современото окружување. Количината на писмен материјал што менаџерите треба да го прочитаат многу значајно расте така што се прави напор за негово намалување.
Способноста да се чита брзо и со разбирање е една од битните техники на комуникација, посебно во големи организации. Воочено е дека брзината на читањето може да го удвои неразбирањето.
Посматрање
Голем број луѓе многу губат со недоволното внимание на важните елементи во околината. Забележано е дека некои менаџери се многу вешти во проценувањето на општата атмосфера во организацијата, шетајќи се на своето работно место, користејќи ја нашата сила за посматрање, во дополнувањето на слушањето и читањето ни обезбедува огромна додатност што всушност е направено.

1. 5. 2 Пречки во комуницирањето
Успешното комуницирање подразбира дека примателот на информацијата или пораката што ја добива од праќачот ја интерпретира конкретно. Многу често, тоа не е случај бидејќи на релацијата праќач - примател се случуваат прекини од различни пречки.
Пречките можат да се класифицираат како:

 - технички пречки
 - јазични пречки
 - психолошки пречки.
1. 5. 2. 1 Технички пречки
Техничките пречки особено се изразуваат во неточноста на времето (моментот), преоптовареност со информации и непознавањето на културните погледи на роковите на комуникација.

Под точност на комуникацијата (timing) се подразбира времето кога треба да се искомуницира пораката. Доколку не се изведе комуникацијата во одредениот момент, се случуваат пречки за разбирањето, односно можно е еден од соговорниците кој бил тука во моментот да смета дека нема да се одвива комуникацијата и притоа да го напушти местото или се зафати со друга активност.
Преоптовареноста (прекумерноста) на информации е состојба кога поединец презентира премногу информации во краток временски период. Со создавање на прекумерни информации настануваат пречки во комуникацијата бидејќи не можат да бидат примени или доволно разбрани.
Културните разлики за евентуалното време на чекање за разговор, исто така се пречка во комуникацијата. Времето има своја вредност, а рокот сугерира на ургентност. Меѓутоа, на Средниот Исток се игнорира точниот рок и не се смета за предност. Ако клиент во САД чека пред канцеларијата половина част, ќе се смета дека личноста има низок статус. Во Латинска Америка доцнењето од половина час е сосема нормално.

1. 5. 2. 2. Јазични пречки
Како јазични пречки обично се јавуваат применувањето на речник на изразување меѓу соговорниците и начинот на интерпретирање на зборовите.

Природно е да се применува речник кој одговара на високото ниво на примена кога се работи за примена на техничка наука, ама должност на менаџерот е да пронајде таква порака која ќе ја разберат сите вработени во организацијата, што придонесува за подобро разбирање на вработените.
Кога праќачот испраќа зборови кои примачот различно ги интерпретира, настануваат пречки во комуникацијата. Исто така кога се употребуваат жаргони предизвикува пречки во комуникацијата. Секоја компанија има сопствен жаргон во комуницирањето. Кога разговарате со некој кој не во духот со тој жаргон, настануваат пречки во комуникацијата.
1. 5. 2. 3 Психолошки пречки
Психолошките пречки особено се изразуваат преку: филтрирање на информациите; губење на довербата и отвореноста; љубомора и предрасуди.

Филтрирањето на информациите се однесува на процес со кој пораката се менува низ елиминирање на извесни податоци при комуникација од вработен до вработен во организацијата. Не е редок случај филтрираните податоци да доведат до спротивен ефект бидејќи стануваат непрепознатливи и не ја искажуваат вистинската ситуација.
Губењето на довербата и отвореноста особено се изразува при затворените комуникации. Политиката на отворени врати во организацијата може да биде успешна само ако вработените веруваат во ветувањето на организацијата, нејзината доверливост и недостаток на репресија, кога го премостува синџирот на командување.
Љубомората е често присутна кај вработените, особено кога не можат правилно и непристрасно да ги проценат своите способности. Можеби ова е тешка лекција за менаџерите кои треба да научат дека никој не треба да биде презадоволен и самобендисан со своите перформанси. Во некои организации, компетитивната и ефективна перформанса може да биде согледана како закана за сигурноста на водичот, односно надзорникот.
Поединците можат да ги минимизираат извршувањата на друга личност поради љубомора.
Предрасудите можат да се јават кога некои личности се преокупирани со самите себе, па поради тоа слушаат многу малку или воопшто не слушаат од пораката која им е пратена.

1. 5. 3 Последици од комуникацијата
          Честопати она што го нарекуваме проблеми во комуникацијата претставува само симптом на други тешкотии кои постојат помеѓу луѓето и групите во организацијата. Имаме четири проблеми кои организацијата треба да ги реши за да ги надмине пречките кои се поставуваат пред комуникацијата:
- проблем на доверба или недостаток на доверба. Комуникацијата тече низ каналите на пријателството. Кога има меѓусебна доверба, содржината на комуникацијата слободно се пренесува и примателот прецизно го сфаќа мислењето на праќачот;
- проблем со создавање на меѓусебна зависност помеѓу луѓето: заедничка цел, согласување во тоа со какви средства треба да се постигнат. Ако луѓето имаат различни цели и различни системи на вредност, тогаш е битно да создадат меѓусебно разбирање за потребите и мотивите;
- проблем на правична распределба на признанија и награди за да се задоволат потребите и да се поттикнат за придонесување на општите цели во организацијата. Ништо толку не го спречува слободниот ток на идеи и информации колку чувствата на човек дека неговиот придонес не добива признание;
- извонредно важен проблем на разбирање и заеднички став за колегијалната структура на организацијата. Ништо толку не го олеснува слободниот и точен тек на комуникација во организацијата како заедничкото мислење по прашање на работата, авторитетот, престижот и односот помеѓу разни статуси.

1. 5. 4. Ефектот на технологија на комуницирање
Технолошката револуција има длабоко влијание на тоа како комуницирањето учествува во организацијата. Помислете за момент како новите унапредувања како што се телеконференцијата, праќањето на гласот, процесирањето на зборовите, компјутерската графика, комуницирањето со податоците и препознавањето на гласот е влијателно во многу различни организации. 
Телеконференцијата им допушта на членовите на организацијата да учествуваат во дискусија преку телефон или видеофон на различна географска далечина. 
Со компјутерската графика менаџерите имаат можност да произведат различни видови на мапи, графикони и слики, така што на тој начин се засилува комуникацијата со другите.

Предностите од ефектот на технологијата се изразуваат преку:
- побрзата комуникација
- заштедата на време 
- немањето на потреба за патувања
-се обезбедуваат подобри и побројни информации за многу пократко време.
Меѓутоа, успехот секогаш зависи од способноста на оној кој ги праќа информациите и секако од начинот на кој одредена информација ќе биде разбрана
.
Втор дел
              Етика, нејзиното значење и улога во бизнис комуникацијата
2. 1. Општо за етичката комуникација
Клучниот елемент во секоја комуникациска активност е вредносниот систем на организацијата. Вредносниот систем го чинат принципите и идеите на луѓето во организацијата кои силно веруваат во неа и ја сметаат за важна. Кога луѓето се во колебање поради некоја одлука, тие често се навраќаат на поставените вредности за да им помогнат да донесат правилна одлука. Потпирањето на споделените вредности во организацијата го прави поставувањето на целите полесно наспроти компетиторските идеи, желби и цели на индивидуални вработени.
Еднаш добиената добра идеја за вредностите на една организација може да биде основа за формирање на визијата и мисијата на организацијата. Ова, всушност, претставува краток опис за целта на организацијата и насоката по која ќе одат за да достигнат успех.
Многу организации ги постираат своите визии и мисии на повеќе видливи места за да вработените секојдневно ги перципираат и да знаат кои се организациските вредности.
На површината, етичката пракса е лесна за препознавање. Но, да се реши што е етичко може да биде доста комплексно. Под влијание на конкуренцијата, притисокот на работата, влијанието на средината, амбицијата и слично, бизнис луѓето понекогаш прават неетички избори.
2. 1. 1. Карактеристики на етичката комуникација
Комуникацијата секогаш била значајна за успехот на компаниите и отсекогаш била едно од највредните средства на компанијата. Етичката комуникација е фундаментална во одговорното мислење, донесувањето на одлуки, развојот на врската со општеството, културата, каналите и медиумите.
Етичката комуникација ги вклучува човечките вредности и почитта кон себе и другите.
Карактеристики на етичката комуникација:
- ги вклучува сите релевантни информации;
- точна е во секоја смисла, а не е лажлива на кој било начин; 
- точна и искрена, го избегнува јазикот на манипулација, дискриминација и претерување;
- не крие негативни информации зад оптимистичко однесување; 
- не ги зема мислењата како факти;
- ги прикажува графичките податоците правилно.
Во ореовата лушпа на етичката комуникација го има целиот развој на чувството за одговорност. Треба да се преферира чесност со вработените, соработниците, клиентите и да се избегнува барање лична добивка со претставување на другите во подобро или полошо светло од тоа што се. Да се избегне влијанието на личните параметри да влијаат врз сопствената перцепција или перцепцијата на другите и секогаш да се делува со добра волја.
Организациите, како и луѓето, треба да се стремат кон етичко однесување, но никој не може да гарантира дека корпорациите или нивните вработени ќе се однесуваат етички. Со признанието на повремени неисправности не се намалува фундаменталноста на етичката одговорност, туку се стреми кон нејзино издигнување.
Оваа филозофска позиција подразбира одредени акции во три базични области: култура, политика и личност. 

                                        организациска политика


Корпоративна одговорност                       индивидуална 
култура                                                                               

Слика. 5 Етичка организација

Image no. 5 Ethical organization

 Етичката организација е креирана и поддржана од индивидуи со личен интегритет кои делуваат по принцип на култура и регулирана совесна политика.
 2. 1. 2. Фактори кои влијаат на етичката комуникација
Врз етичката комуникација имаат влијание повеќе фактори кои обично можат да бидат потврдени или непотврдени од етички аспект. Секоја комуникациска одлука има свои етички аспекти, потврдено или непотврдено.
Имаме безброј комплексности инволвирани во процесот на комуникација, но комуникаторите иницијативно се соочуваат со три едноставни избори:
- да зборуваат
- да слушаат
- да молчат.
Секој избор со себе носи етичка одлука.
Во пораката во која праќачот открива информации, мотиви или чувства за одлуки. Тој избор неизбежно вклучува етички елементи.
Јасно, некои пораки не треба да бидат пратени доколку тие вклучуваат внатрешни информации. Со ваквото однесување им давате нефер предност на одредени личности на пазарот.
Но, дали би споделиле информација за организациска промена со колегите?
Таквата акција е вообичаена и се чини помалку непристојна отколку внатрешното тргување. Тајмингот и модот на комуникација внесуваат друг слој на комплексност на етичката димензија.
Молчењето можеби изгледа најбезбеден начин да се избегне етичката дилема. Но, да се молчи во лицето на незаконско однесување или потенцијално загрозувачка ситуација претставува сериозна етичка дилема.
Сигналите на молчење претставуваат премолчено одобрување или давање согласност.
Етичката природа во комуникацијата мора да се согледува во рамките на контекст на зборовите: кој, што, кога и каде.
Да претпоставиме дека група пријатели или вработени дискутираат за некој проект на кој работат. Ова можеби изгледа перфектно етички на површината. Како и да е, ваквата дискусија всушност ги зајакнува внатрешно организациски врски - навистина значајна цел. Но, проблемот е можеби што дискусијата се одвива во преполн ресторан и конкуренцијата може да ја наслушне конверзацијата. Кога вработените ќе се соочат можеби ќе речат: „Ние не разговаравме со нашата конкуренција“, но проблемот не се содржи во тоа за што сте разговарале или со кого, етичкиот проблем резултира со тоа каде била водена конверзацијата.
Откривајќи слој на комплексност од етичката евалвација на проблеми, мора да се направи повеќе од една димензија. Етичката комуникација не е загрижена само со кого, што, каде и кога се води, туку со сите четири димензии истовремено.

2. 1. 3 Етички дилеми во комуникацијата
Етичките дилеми во комуникацијата се манифестираат во: тајноста, разгласувањето во јавноста, протекувањето, гласините и озборувањата, лажењето, еуфемизмите, двосмисленоста и слично
.
Тајните се чуваат од чесни и нечесни причини, можат да се користат да ја чуваат интимноста или да ја нападнат. Овде и лежи предизвикот за менаџерите, да прекине кога тајните се оправдани или кога не се. Кога стисокот на тајноста затегнува премногу, резултатот е недостаток на иновации. Од друга страна, организацијата има легитимна потреба да штити одредени информации. Ако конкуренцијата добива пристап до сопственички истражувања и развој на друга компанија, тие можат да го произведат производот за многу пониска цена бидејќи немаат трошоци за истражување и развој.
Секој вработен кој оди јавно со информации за корпоративна злоупотреба или од небрежност е познат како разгласувач или свиркач (дувач во свирче). Корпорациите и менаџерите оправдано очекуваат лојалност на вработените.
Алчноста, љубомората и одмаздата ги мотивираат ваквите свиркачи. Некои едноставно се неинформирани, некои ги мешаат јавните интереси со приватните. Сепак, општеството има право да знае дека се потенцијално опасни за корпоративната пракса.
Протекувањето е како анонимно разгласување (свиркање). Единствена разлика на сопственикот на протекувањето, односно, личноста што е одговорна за протекувањето на информацијата е што не може да биде испрашана. Овие чести одливи создаваат сомнеж на кредибилитетот на барањата. Обвинетиот не знае кој и зошто ја избрал личноста за ширење на одредена информација. Политичарите ги користат протекувањата со години за да украдат план или да го измамат противникот. Вработените можат да одлеат информации исто така и на новинари од чесни или нечесни причини. Протекувањата можат да бидат политичко маневрирање во организацијата или пак пат да се саботира кариера на колега, натпреварувајќи се за работа.
Гласините и озборувањата се составен дел од корпоративниот живот. Тие често патуваат низ истата мрежа на информирањето, но има разлика помеѓу условите. Гласините се фокусираат на настани и информации додека озборувањата се фокусираат на луѓето. Дури и тогаш менаџерите вообичаено ја третираат информацијата како сè уште непотврдена и дека може да го затемни расудувањето за одреден вработен. Информацијата може да се притаи во евалвацијата на перформанси и унапредувачките одлуки иако е и ненамерна.
Лажењето е погрешна изјава со намера да се измами. Па, од сите етички дилеми дискутирани досега, лажењето се чини дека е морално најтешко. Повеќето би се согласиле дека не треба да се лаже. Но, лагите во бизнисот се застапени иако никому не му е драго да признае. Лажењето ја крши довербата помеѓу индивидуите и ја потресува основата на етичката комуникација.
По дефиниција, еуфемизам е користење на офанзивни експресии наместо оние кои ќе предизвикуваат несреќа. На пример, „си поминал“ наместо „умрел“ е често употребуван пример. Ова користење е разбирливо, како и да е, луѓето често ги користат ваквите зборови да ја заобиколат вистината. На пример, агентот за набавка многу полесно ќе прифати „согледан надомест“ отколку „мито“. Ситна кражба во канцеларија ќе помине како „трајно позајмено“ отколку како „украдено“.
Двосмисленоста, како и тајноста, може да се користи за етички и неетички цели. Самиот јазик е создаден од различни зборови кои носат важност.
Значи, со користењето на зборовите на посебен начин може да се влијае на однесувањето и очекувањата на другите. Бидејќи сите зборови содржат некој степен на неодреденост, комуникаторите се одговорни до одреден степен за можните недоразбирања. Ова значи дека комуникаторите мора да бидат свесни за природата на комуникацијата и потребата за изнаоѓање на подобар начин на нивна интерпретација за самата порака да не биде сфатена погрешно.

 2. 1. 4 Некои препораки за справување со комуникациските етички дилеми
Некои етички дилеми се решаваат полесно од другите, сепак, вклучуваат евалвација и оценка што е морално правично или погрешно, што е фер, а што не. Етичката комуникација бара етички критички способности во мислењето, препознавајќи ја важноста за различни перспективи, почитувајќи ја својата благосостојба и благосостојбата на другите, земајќи одговорност за индивидуални и групни акции и рефлектирање на изборите кои ги прават членовите на групата.
Бидејќи во животот често се јавуваат дилеми за справување со комуникациските етички проблеми, потребно е да се има предвид: правниот приод, моралниот приод, одржувањето на искреноста, точното задржување на пораката, избегнувањето на измамата, доследното однесување, задржаната доверба, навремената комуникација, соочувањето со неетичкото однесување
. 
Прво место каде што треба да се погледне е во правната регулатива. Ако нешто се говори или пишува за нешто што е очигледно илегално, тука нема дилема, само треба да се прочита законот, кој ја третира таа проблематика. 
Откако правното разгледување ќе резултира со некои етички прашања, тогаш ќе мора да се имаат предвид моралните принципи и оценка. Ако намерата е чесна, а изјавата е етичка, и иако можеби и тогаш може да има мали неправилности, сепак ќе има етичност. 

Но, ако намерата е да се манипулира со слушателите, тогаш, пораката е неетичка иако во неа има дел вистина.
Искреноста се однесува на вистинитоста, чесноста и отвореноста во комуникацијата со други луѓе, што значи реално изнесување на сè што се знае. Но, за одредена ситуација не може секогаш да биде соодветно. На пример, делењето на некои сопствени информации со противниците во интензивни и чувствителни преговори ќе може да се открие позицијата која се застапува од одредениот соговорник.
Кога се пренесува информација од еден извор кон друг, треба да се пренесе оригиналната порака колку што може поточно. Етичката комуникација не си зема за слобода во интерпретација на пораки кои се пренесуваат.
Етичката комуникација секогаш е внимателна во својата задача да избегне измама, фабрикување, намерно искривување и прикривање на информации при нивно комуницирање.
При етичкото комуницирање, соговорниците треба доследно да се однесуваат.
Едно од областите на неетичко однесување е и да се комуницира за нешто, а да се однесува на сосема друг начин. Секогаш соговорникот мора да биде свесен за своето однесување и да биде сигурен дека се совпаѓа со тоа што го зборува.
Кога се разговара за нешто доверливо и притоа се очекува да не се споделува информацијата со другите, тогаш таа доверба треба да се одржи.
Тајмингот на пораката може да биде критичен, затоа е потребна навремена комуникација. Кога ќе се задоцни со пораката, тогаш нема да се има целосен бенефит за другите, па затоа ова може да се протолкува како неетичко однесување.
За да се остане постојано на етичка гледна точка, мора да се врши правилно соочување со неетичкото однесување, доколку тоа се забележи. Јавното осудување на неетичката личност не мора да биде гласно изразено, но мора да им се даде до знаење на луѓето дека не е пожелно неетичко однесување и таквото однесување не може да се толерира.
         
2. 1. 5. Предности на етичката комуникација
Етичката комуникација промовира долгорочен бизнис успех и профит. Таа придонесува за постигање на поголеми достигнувања во работењето на организациите. 
Компетентните луѓе ги преферираат организациите кои спроведуваат високи етички стандарди, затоа е многу лесно да се каже дека компетентноста и етиката одат рака под рака. Тие знаат дека етичката пракса и нивото на етичката свесност се зголемува во последните години.
Многу компании го реконструираат својот буџет, тргајќи се од традиции -функционален пристап со јавни релации и применувајќи интерна и екстерна корпоративна комуникациска стратегија. Теоријата и праксата се воздигаат од корпоративните комуникациски слоеви до срцето на ефективниот стратегиски менаџмент, планирање и контрола.
Новата дигитална медиумска технологија има голем импакт на новиот менаџмент и на мониторингот и евалвацијата на корпоративниот идентитет, корпоративното рекламирање, репутацијата на организација и целокупната изведба.
Трет дел 
Бизнис етика 
3. 1 Специфики на бизнис етиката
Во својата најопшта смисла, етика е систематично настојување на индивидуалното и социјалното морално искуство. Ги одредува правилата кои ќе владеат со човечкото однесување, вредности достојни на стремеж кон цел и карактерни црти кои заслужуваат да дојде до нивен развој. 
Постоењето на бизнис претпоставува постоење на морален фундамент. Без морална позадина бизнисот не би бил можен. Доколку лицата во бизнисот се однесуваат неморално, почнувајќи од купувачите, продавачите, произведувачите, администрацијата, тогаш работната дејност на тоа претпријатие бргу би престанала да функционира.
 
Сите организациски дејности треба да се засноваат на основни етички норми како што се чесност, доверба, заемно почитување и соработка. Дејноста на организацијата не би била можна доколку би постоела недоверба помеѓу купувачите и добавувачите или доколку вработените не би си верувале еден со друг во реализацијата на нивните работни задачи. Моралот и одговорноста не мора да се секогаш водич во бизнисот, понекогаш тоа треба да бидат индивидуалните особини на поединци.
Како воопштена дефиниција на бизнис етиката може да се каже дека тоа е студија на бизнис ситуација, работни активности и можности која го третира прашањето на одлука што е добро, а што не. Акцентот треба да се стави на тоа кога се зборува за добро и лошо да се мисли на морално добро и морално лошо.

Во бизнис етиката постојат два основни концепта и тоа: филозофски и економски.
- Филозофскиот имплицира прашање може ли бизнис етиката методолошки да се втемели како посебна дисциплина и колку поединечните, т.е. индивидуалните етички ставови можат да се согледаат од гледиштето на организацијата.
- Економскиот во прв план ја става можната контрадикторност на етичките барања во организацијата со логика на конкурентско ориентирана организација.
Бизнис етиката е гранка на етиката во ист ранг во кој се и етиката за животна средина, медицинска етика, научната етика или кој било друга гранка на етика која настанува во процес на воспоставување на етика како филозофска дисциплина.
Во светот се спроведени бројни истражувања во бизнис етиката. Прашањето дали потрошувачот ќе ја награди некоја компанија со пофалба, ако е етична, често е важна лакмусова хартија за компанијата. Истражувањата на бизнис школата на Ричард Ајви (Richard Ivey) покажува дека купувачите имаат силна свест за тоа кој работи етички, а кој не. Сепак, потрошувачот попрво ќе ја казни неетичката компанија со купување на нејзините поевтини производи отколку да ја награди етичката компанија со плаќање на производи по повисока цена.

Зошто е важно доброто разбирање на бизнис етиката, ќе истакнеме преку неколку основни причини:

- моќта и влијанието на бизнис општеството се големи како никогаш досега;
- бизнисот има потенцијал да овозможи голем придонес на секое општество, нудејќи производи и услуги кои се неопходни за обезбедување на вработување;
- лошата пракса на бизнисот може да направи огромна штета за индивидуите, општеството и околината;
- барање од страна на интересните страни бизнисот да биде што може повеќе насочен кон етика сè повеќе е покомплексно и претставува предизвик;
- мал број на менаџери во Европа, а и во другите делови на светот посетувало некој тренинг за бизнис етиката;
- етичките прекршоци и понатаму се присутни во бизнисот;
- можност за стекнување на големи количини на знаење.
Бизнис етиката не е само присутна во односите помеѓу компаниите и окружувањето, таа е важна и во односите внатре во самата компанија.
Меѓусебен однос помеѓу работодавачот, менаџментот, раководството, како и нивниот однос спрема вработените во компаниите мора да се набљудуваат низ призма на бизнис етиката и моралното однесување. Ниеден сегмент од работата и бизнисот, неважно колку е големо претпријатието или деловниот субјект, не може да се запостави или да се ослободи од грижата за етичко делување и однесување.
3. 1. 1. Етика и морал
Во вообичаената употреба, термините етика и морал често се користат во иста смисла. Во повеќето случаи тоа веројатно не е погрешно - таков начин на употребување на наведените термини не создава поголеми проблеми во комуникацијата и разбирањето на работите во бизнис етиката. Меѓутоа, во намера да се разјаснат поедини аргументи, многу академски автори истакнале разлики околу овие два поима. Моралот се однесува на норми, вредности и верувања кои одредуваат добро или лошо за индивидуата или општеството.
Поимот етика се врзува за учењето на моралот и за збир на причини со кои се објаснуваат специфичните правила и принципи кои ги детерминираат доброто и лошото за дадена ситуација. Овие правила и принципи се нарекуваат етичка теорија.
Етиката подразбира проценка и примена на морални вредности кои го прифаќаат општеството или културата како свои норми. Тежејќи кон тоа поединците да ги дефинираат сопствените стандарди на однесување, значи да се залагаат за морална анархија. Однесувањето во склад со личниот кодекс може да донесе извесно задоволство, ама кршењето на тој кодекс не мора автоматски да отвори сериозни етички прашања.
Моралот е збир на непишани, општи, за поединци карактеристични морални норми и вредности кои го одредуваат неговото однесување во сите деловни односи во секое време.
Основните карактеристики на моралот во бизнисот се однесува на почитување на личноста, заемно почитување и доверба, почитување на различности, совладување на различностите и почитување на туѓите интереси, заштита на достоинството, одговорност и должност спрема другите, заемна помош, исполнување на ветувањата и дадениот збор.
Се однесуваат и на почитување на добри деловни обичаи и намера, деловен, компромис, хуманост, самостојност, точност, креативност, вистинитост, толеранција, соработка, рационалност, доследност.

Бизнис етиката е потребна за да се разбере природата на етичкото донесување на одлуки. Извесни се несогласувања и спротивставени мислења околу тоа дали бизнис етиката треба да се гледа како посебна дисциплина или како некое движење како практична дејност врзана околу деловното работење.
Постојат спротивставени мислења околу тоа дали се битни практичните деловни функции или етичките идеали, или пак нивната комбинација треба да биде предност. Несогласувањето во одредувањето на предметот на деловната етика главно лежат на основата на различни сфаќања за моралот и етиката. Во сите тие различни посматрања на предметите на деловната етика можеме да согледаме дека наведувањето на елементите кои го чинат нејзиниот составен дел поаѓаат од тоа дека „добра етика произведува добар бизнис“, најчесто се спомнуваат етичките принципи значајни за успешно деловно работење.
3. 2. Етичката теорија и нејзина улога
Етичката теорија е општа теорија за природата на моралноста. Таквата теорија дава генерална карактеризација на она што е заедничко на сите работи кои се морално исправни и на сите работи кои се морално погрешни.

Грците се занимавале со етиката како генерална теорија на доблести. Уште тогаш етичките теории се нашле пред предизвикот, забележувајќи дека етичките ставови се разликуваат од човек до човек и од народ до народ.
Решението се нашло во тоа што, кога е веќе така, изворот да се помери од каква било објективна стварност на ставовите и изборите на самиот човек.
Во модерно време, филозофите го решаваат овој проблем на произволности така што се обидуваат оправдувањето на етичките ставовите да се насочат кон разумот. Се чини дека е недоволно да се каже дека некои надворешни причинители (религијата, обичајот или воспитувањето) ги одредуваат етичките ставови иако и на тој начин не се избегнува произволност, а универзалноста на етичките ставови не се постигнува. Тие затоа бараат рационална рамка во кој би можеле веднаш да ги утврдат веќе познатите основни етички ставови
. 
Може да се каже  Џорџ Е. Мур (George Edward Moore,1873-1958) го елаборирал својот став кој произлегува од тоа дали нешто е добро или не, не е доволен аргумент да го потврди присуството на веќе воспоставени стандарди на етичност.
 Етичките прашања мора да бидат отворени бидејќи во спротивно ќе недостасува рационално оправдување. Грешката која се прави со затворање на некое етичко прашање, според Мур, се нарекува натуралистичка грешка.

Можеби ќе биде вистина дека сите работи кои се добри во исто време се и нешто друго, баш како што е вистина дека работите кои се жолти произведуваат извесен вид на треперење во светлоста. И факт е дека целта на етиката е да ги открие другите работи кои им припаѓаат на работите кои се добри. Ама повеќето од филозофите мислеле, кога ќе ги потенцираат оние други својства, дека тие навистина го дефинираат „доброто“, дека всушност тие средства не се „друго“, туку дека се апсолутно и потполно исто што и добрината. Во тој поглед, Мур предлага тоа гледиште да се нарече „натуралистичка грешка“.

Во литературата се познати повеќе теории за етиката меѓу кои: нормативна, традиционална и современа етичка теорија.

Нормативната етичка теорија се занимава со утврдувањето на стандардите кои одредуваат однесување како добро и лошо. Златно правило во нормативната етичка теорија е „би требало да им го правиме на луѓето тоа што сакаме да ни го прават нам“.
Најважни делови на нормативната етичка теорија се:
- моралните вредности се уверувања кон кои вреди да се тежи севкупно;
- морални норми се правила кои пропишуваат кои акции се потребни, дозволени или забранети;
- морални доблести се карактерни одлики кои чинат некој да биде добра личност и му овозможува добар живот, чесност, храброст, лојалност, креативност, духовност.
Традиционалната етичка теорија и нејзините принципи претставуваат темелни точки на етичката анализа и се засноваат на претходните објаснувања на моралните начела. Со нивна помош можат да се утврдат насоките за пат до некоја одлука. Теоријата на моралот се простира во два правца: консеквенцијалистички и деонтолошки.
Консеквенцијалистичката етичка теорија ја оценува исправноста на конкретни постапки спрема последиците кои таа постапка ги предизвикува под одредени околности. Последиците ја одредуваат акцијата, независно од моралната проценка на таа ситуација.
Деонтолошка етичка концепција се заснова на моралното делување како должност, без разлика на тоа какви се последиците од тоа делување. Деонтолозите сметаат дека дејствијата се исправни или погрешни независно од последиците. Деонтолошката теорија рационално ги оправдува ставовите кои претставуваат должност: луѓето треба да ги почитуваат своите обврски и должности кога се анализира етичката дилема.
Современите етички теории се сметаат теории кои се развиени или кои се доведени во рамките на етиката во последните неколку години. Тие вообичаено не се појавуваат во теоријата на бизнис етиката ама се претпоставува дека ќе оствари значајно влијание на теоријата на бизнис етиката.
Ќе разгледаме четири основни современи етички теории:

- етика на доблести
- феминистичка етика
- говорна етика
- постмодерна етика.
Етиката на доблести смета дека морално исправни акции спроведуваат луѓе со карактер полн со доблести. Затоа, таков карактер е прв услов за морално делување.

Доблестите претставуваат збир на карактерни особини кои ѝ овозможуваат на личноста да води добар живот. Можат да се поделат на интелектуални доблести - мудрости, кои воедно се и доминантни, и доблести на моралот - кои опфаќаат подолга листа на карактеристики: чесност, стрпливост, скромност, храброст, милост, лојалност... Сите овие карактеристики се манифестираат во вообичаено однесување на личности со доблести.
Ако некоја личност има доблест, тогаш таа личност ќе делува во согласност со неа. Застапниците на етиката на доблести сметаат дека нивната теорија јасно и едноставно ја објаснува природата на моралната мотивација додека другите теории тука наидуваат на непремостлива препрека.
Феминистичката етика има пристап кој како приоритет ја истакнува емпатијата, хармонизиран и здрав социјален живот. Грижа за другите и избегнување на лошото однесување наспроти основните принципи.

По феминистичката етика, мажите и жените имаат различни ставови во организацијата на социјалниот живот и однесувањето кон него.
Во развојот на феминистичката теорија е условено во науката за јазици поголемо внимание да се посветува на анализите кои би покажале како родната дискриминација се манифестира во писмо и говор, па какви нови правила на употреба на јазик треба да се воспостави за да јазикот биде родно неутрален.
Говорната етика се фокусира на етичкиот говорен аспект. Вработените кои поради природата на својата работа секојдневно доаѓаат во контакт со голем број луѓе, мора да имаат широк спектар на деловно однесување и способност за брзо проценување на соговорникот (смиреност, сопствен идентитет и стил во водењето на разговорот, убаво однесување и манири).
Во најмала рака, постојат три важни постмодернистички варијанти на екстремен релативизам. 
Прва и наједноставна е утилитаристички пристап, втемелена на „златното правило“. Овој пристап сугерира дека постои потреба за општествен договор за да постои општество.
Втора варијанта, нешто пософистицирана, тврди дека етиката и моралот се конструирани од општеството.
Третата варијанта произлегува од постмодернистичката или критичната перспектива на реалистите. Постмодерните реалисти тврдат дека „вистинската вистина“ постои, но не сме во можност да ја знаеме потполно.
Постмодерната етика е теорија која ја лоцира моралноста надвор од сферата на рационалноста – ја лоцира во емоционалниот „морален импулс“ кон другите. Оваа теорија ги охрабрува индивидуалните актери да ги преиспитуваат секојдневните акции и принципи и да ги слушаат и следат своите емоции, внатрешни убедувања и „необјаснети внатрешни чувства“ за тоа што е добро, а што лошо во одредена ситуација.
3. 3 Етичко одлучување во бизнисот
Секоја бизнис одлука која треба да се донесе, ќе се донесе и реализира исклучиво во атмосфера која е креирана и која се негува во состав на организационата корпоративна култура. Етичките и морални норми и правила се применуваат во спроведувањето одлука на четири хиерархиски нивоа
:
1. Свесност за постоење на етички норми и правила
2. Етички начин на расудување и размислување
3. Етичко делување
4. Етичко лидерство
3. 3. 1. Свесност за постоење на етички норми и правила
Ова претставува основа за развој на етичка култура на однесување. На вработените им е потребна помош во идентификувањето на етичките проблеми кога се соочуваат со нив. За да поефикасно им помогнат на своите вработени, во такви ситуации, компаниите составуваат кодекс на етичност, кој ќе служи како насочник во работата. Кодексот покажува што се очекува од вработените да спроведуваат во своето работење.
Овие кодекси се често во облик на мали текстуални форми кои можат да се носат со себе. Некои компании водат сметка содржината на кодексот да се однесува не само на компанијата, туку и на приватниот живот на нивните вработени.
3. 3. 2. Етички начини на расудување и размислување
Кодексот на етичко однесување дава рамка за развој на ваков начин на размислување ама не е употреблив во вакви ситуации. Тој е добар само за т.н. црно – бели ситуации во кои се дава да се воочат и поделат можни решенија. Овој кодекс е обично проследен со програма и тренинзи за вработените кои ги организира менаџментот на компанијата. Во такви ситуации, компанијата будно следи кој успешно го завршил курсот. Иако етиката не е нешто што може да се научи, праксата покажува дека вежбите и практичните тренинзи даваат и повеќе од позитивни резултати.
3. 3. 3. Етичко делување
Ако не се проследени со адекватна слобода за нивна примена, кодексот и тренинзите претставуваат залуден труд и потрошени пари. За таа цел се усвојуваат насоки за спроведување на етички правила и норми, така што на секој вработен ќе му се олесни патот до донесувањето адекватна одлука. Насоките често помагаат во решавањето на индивидуалните дилеми – какво чувство го следи донесувањето на одлуката и нејзината реализација, како тоа ќе изгледа во туѓи очи, колку сте сигурни во одлуката. Ако постои индивидуална несигурност, потребна е консултација со некого и инсистирање на конкретен одговор. Компаниите одат и дотаму да отвораат телефонски линии преку кои вработените можат да бараат помош и совет во врска со одредена недоумица, при што сè е анонимно и дискретно.
3. 3. 4. Етичко лидерство
Тоа претставува најголем степен на примена и реализација на етичките правила и норми во една организација. Управниот одбор и нивните менаџери пропагираат етички вредности и правила, а и им се покоруваат и активно ги применуваат. Тоа подразбира дека менаџерите мора да ги признаат своите грешки и да имаат капацитет активно да работат на нивното отстранување. Исто така, во спроведувањето на етичките правила и норми мора да бидат вклучени и потрошувачите, инвеститорите, како и пошироката јавност.
3. 3. 5. Модели на етичко донесување на одлуки 
Донесувањето на етички одлуки не значи само примена на вредности на секојдневни прашања. Тоа што претставува најголем предизвик е ситуацијата во која вредностите се спротивставени, а ние мора да одлучиме која ќе надвладее. 
Такви спротивности се најчесто помеѓу:
- вистината и лојалноста
- поединец и општеството
- краткорочноста и долгорочноста
- правдата и милоста.
За донесување на етички одлуки карактеристични се три пристапи и тоа: утилитаристички пристап, пристап на основа на правилото и „златното правило“ или правило на реципроцитет.

Сепак, секој од нив има свои недостатоци и стапици.
Утилитаристичкиот пристап бара да ги преиспитуваме последиците од нашето делување и нашите одлуки: „ако го направам ова, ќе се случи следново, ако го направам она, ќе се случи нешто друго.“
Етичката одлука спрема утилитаристичкото сфаќање претставува резултат на некој вид на етичко вагање која одлука ќе донесе најголемо добро. Честопати во политиката, доброто се мери со користа за најголем број луѓе. Добар закон е оној закон од кој корист имаат најголем број луѓе, со најмала потрошувачка на пари, даночни обврски и најмали несакани последици по други.

Одлуката на основа на правилото на категоричен императив, всушност, како израз, категоричен императив, го употребил Имануел Кант (Еmanuel Кant). Овој израз, донекаде на срамежлив начин, изразува релативно едноставно сфаќање на морално резонирање: што и да одлучите, можете да бидете сигурни дека таа одлука е морална или етична ако можете да го наведете принципот или правилото по кое сте ја засновале својата одлука - ова би требало да биде универзално правило, со други зборови, сте одлучиле да делувате од причини кои би важеле за сите луѓе на светот под исти околности.
„Златното правило“ или правило на реципроцитет се заснова на принципот да им го правите на другите она што би сакале да ви го прават вам е секако во центарот на сите религии. „Тоа е веројатно етички принцип кој во текот на историјата бил најчесто користен, повеќе од кој било друг“, смета Кидер (Кider). Се сведува да се ставиме на место на другиот – да ги смениме улогите.„Златното правило“ се нарекува и „грижлив“ пристап.

3. 3. 6. Критериуми на етичко донесување на одлуки
Во комплексен и глобален свет, денеска е ретко едноставно и лесно да се донесе етичка одлука. Меѓутоа, постојат неколку можности и модели кои можат да помогнат во анализирањето на етичката дилема, односно ситуацијата која е морално сомнителна и за која треба да се одлучи, односно, како исправно да се постапи. 
Поради сложеноста на етичките прашања, понекогаш едниот модел е поприкладен од другиот. Ако се размислува за различни можности, поголема е веројатноста дека ќе се донесе етички коректна одлука.
Менаџерите кои се соочени со етичка дилема имаат на располагање четири различни пристапи, односно критериуми за донесување и оценка на етичките одлуки:

1. Утилитаристички критериум
2. Индивидуалистички критериум
3. Критериум на правото
4. Критериум на правдата.
Утилитаристички критериум го развиле во 18-ти век филозофите Џереми Бентам и Џон Стуард Мил (Dzeremi Bentam и Dzon Stjuart Mil). Според тоа, одлуките се донесуваат исклучиво на темелите на нивните последици; морална одлука е онаа која носи најголемо добро за најголем број на луѓе, односно која предизвикува најмало зло. Со донесувањето на одлуката треба да се разгледаат сите ефекти за можноста за решавање на проблемите и да се одбере онаа која создава оптимални задоволства за најголем број на луѓе. Овој пристап се соочува со последиците и настојува да го зголеми причинетото добро, ама и да ги намали лошите ефекти на направеното. Според тоа, етичката одлука на организацијата е онаа која носи најголемо добро и чини најмалку зло за сите кои се опфатени со неа – купувачите, вработените, акционерите, општеството и околината. Одлуката треба да се донесе така што за резултат ќе има најголем однос помеѓу доброто и она што е лошо.

По индивидуалистичкиот критериум да се делува морално е кога се истакнуваат долгорочно најдобрите интереси за поединецот. Поединецот ја смета долгорочната лична предност како мерка, колку е добра одлуката која има повеќе добри отколку лоши страни, во однос на други решенија на проблеми е таа којашто треба да се спроведе. Се верува дека индивидуализмот води кон искреност и доверба бидејќи најдобро делува на долг рок. На крајот, индивидуализмот придонесува луѓето да се однесуваат спрема другите онака како што очекуваат другите да се однесуваат спрема нив самите.

Третиот критериум е критериум на правото кој истакнува дека поединците имаат основни права и слободи - тоа мора да се почитува и не смее да се загрозува со чија било одлука. За да менаџерите донесат етички исправна одлука, не смеат да дојдат во конфликт со темелните права на другите. Затоа, етички исправна одлука ќе биде онаа со која се почитуваат втемелените човечки права
.
Четвртиот критериум е критериумот на правдата, според кој етичките одлуки мора да бидат втемелени на три принципи: еднаквост, праведност и непристрасност. Овој пристап ја промовира правдата со воспоставување на правила и регулативи кои би требало да осигурат праведна распределба на користа
.
Индивидуални влијанија на донесување на етички одлуки, се заснова на претпоставката дека, првиот чекор за етичкото одлучување е признанието дека етичкото прашање ги засега поединецот или работната група кои бираат помеѓу неколку акции, кои за различни интересни групи во компанијата или надвор од неа, на крајот ги оценуваат како добри или лоши.
Интензитетот на етичкото прашање може да се одреди како релевантност или како значењето на етиката во очите на поединецот, работната група или организацијата.

Личноста влегува во организацијата со своите вредности, ставови, очекувања и желби да ги задоволи сопствените потреби. Тие во работата влегуваат во бројни интеракции со други членови во компанијата и по своите афинитети развиваат комплекс на социјални односи со кои се дополнува социјалната страна на животот. Етичките вредности на одредена личност се традицијата, верата, образованието, воспитувањето, културата, социјалната припадност. Освен тоа, етичките вредности се одредени од „позадината“ (Background), животното добро и аранжманот кој вработениот го има во претпријатието.

Етичките одлуки се во одредена корелација со старосната структура, националните и културните одлуки, образованието и вработеноста, психолошките фактори и личните вредности. 
Старосна структура

Годините на староста се индивидуален фактор кој го зазема своето место во истражувањето на бизнис етиката. Пред неколку децении се верувало дека годините на старост се во позитивна корелација со етичката одлука: колку сте постар, предодредени сте да донесувате етички одлуки. Меѓутоа, новите истражувања покажуваат дека е посложен односот помеѓу етиката и годините на старост.

Национални и културни одлики
Националноста е правен однос помеѓу личноста и земјата на неговото раѓање. Во 21-от век националноста е редефинирана од страна на регионалните економски интеграции, како што е Европската Унија.

Истражувањата за националноста и етиката се значајни затоа што се препознава влијанието на националноста врз етичкото одлучување.

Реалноста на денешното живеење е дека мултинационалните компании бараат стопанственици кои можат да донесат одлуки без оглед на националноста.

Можеби за дваесет години национализмот нема да биде проблем и можеби мултинационалната култура ќе го замени националниот статус, како најзначаен фактор во етичкото одлучување.

Образование и вработеност

Степенот на образование секако е значаен фактор во етичкиот процес на донесувањето одлуки. Факторот образование не го опфаќа работното искуство. Работното искуство е дефинирано како број на години проведени во рамките на одредена работа, занимање и индустрија. Генерално, повисоко образование и поголемо работно искуство позитивно влијаат на личноста во етичкото одлучување. Видот на образованието има мало, или пак нема влијание врз етиката. На пример, не е битно дали сте студент по економија или студент кој студира уметност бидејќи ставовите по прашањето на етичките одлуки се слични. Моменталните истражувања покажуваат дека студентите се помалку етички настроени од деловните луѓе, што може да се објасни со фактот дека стопанствениците биле изложени на етички предизвици.

 Психолошки фактори и лични вредности
Принципи и вредности се правила на животот на кои своеволно им се потчинуваме. Тие нè насочуваат, ни даваат чувство на смисла и не поттикнуваат на создавање. Единствен начин долгорочно да бидеме навистина среќни е да живееме во склад со тие внатрешни водичи.
Луѓе со јасни принципи и вредности полесно донесуваат важни животни одлуки - нив личните стандарди им служат како компас кои го следат.

Луѓето кои немаат јасно одредени принципи и вредности често се губат кога треба да донесат важна одлука.

Вредностите можат да се опишат како субјективни идеали, лични стремежи и лични уверувања. Многу се разликуваат од личност до личност, зависат од возраста, географската локација, културата и не се секогаш во врска со етичките стандарди. Зависат и од околината и се менуваат со текот на времето. Личните вредности вклучуваат концепт како што се слобода, сигурност, авантура, врска, моќ, креативност, лични достигнувања.

Личната етика би можела да се нарече моралност бидејќи ги рефлектира општите очекувања на целото општество.
Принципи на личната етика се рефлектираат преку:

- грижа за благосостојба на сите

- почитување на слободата, автономијата и слободната волја на другите

- доверба и почитување

- волја кон покорување на законите, освен во случај на граѓанска                         непослушност

- праведно и фер однесување

- одбивање да се користат неправедни предности

- да се прави добро

- да се спречи штета.
Личностите кои се професионалци во струката имаат додатен товар на етичка одговорност. Тоа се однесува на лекарите, администрацијата, правниците, инженерите.
Додека пак, принципи на бизнис етиката се рефлектираат преку следниве вредности:
- објективност

- отвореност

- доверливост

- грижливост

- професионална одговорност

- избегнување на секаков вид на судир на интереси.
Вредностите и ставовите мора да се дефинираат како компоненти на етичкото однесување. Иако постојат многу вредности и ставови, ние се концентрираме првенствено на оние во врска со етичките одлуки. Моралната вредност е нешто што е ценето, вредно, нешто за што се има високо мислење.

Персонален интегритет и морал

Деловниот морал е збир на непишани, општи, за поединецот карактеристични морални норми и вредности, кои го одредуваат неговото однесување во сите деловни односи во сите времиња.

Основните карактеристики на деловниот морал се однесуваат на почитувањето на личноста, заемното почитување и доверба, почитувањето на различноста, совладувањето на различноста и уважувањето на интересите на другите, заштитата на достоинството, одговорноста кон другите, заемната помош, одржувањето на ветувањата. Се однесуваат и на почитување на добрите обичаи и намери, деловни компромиси, хуманост, самостојност, точност, креативност, вистинитост, толеранција, соработка, рационалност, доследност.

Деловниот морал ги обврзува сите учесници во деловните активности, а посебно менаџерите. Секако, менаџерите би требало да бидат морални личности со развиено чувство на морална одговорност. Покрај образованието и смислата за управување, менаџерот би требало да ги познава меѓучовечките односи, социјалното и природно окружување, психологијата на однесување, менталитетот, етичките стандарди и моралните системи, системите на вредност.
 
3. 4 Бизнис етика и лидерство

Начинот на кој лидерите во некоја организација користат моќ и влијаат на другите се одразува на сите аспекти на работата, а најмногу на организационата култура, продуктивноста, посветеноста, оптимизмот, идентитетот, задоволството и позитивното работно однесување.

Кога се работи за етиката, се набљудуваат неколку критериуми во оценувањето на човечките квалитети, а во прв ред: персоналниот сет на вредности, нивото на морален развој, свесните намери, слободата на избор, користењето на етичкото и неетичкото однесување и видовите на влијанија на други.

Наједноставна дефиниција за интегритетот ја истакнува почитта и доследноста во истакнувањето на личните вредности и однесувањето. За практикување на етичкото лидерство, меѓутоа, не е доволно лидерот само да се однесува во согласност со своите уверувања, туку неговите вредности и неговото однесување треба да бидат морални. Може да се има лидери кои веруваат дека неповредливо манипулирање со другите поради постигнување на подобри резултати на компанијата е исправна пракса и која со самото тоа доследно ја спроведуваат.

За да лидерството биде ефективно, тоа мора да биде морално. Нема сомнеж дека етичките норми доаѓаат со правните норми на однесување.

Етичкото лидерство се дефинира како демонстрација на соодветно однесување по пат на лична акција и интерперсонални односи. Етичниот лидер е од доверба затоа што е од збор и го практикува тоа што го говори.
Моралното лидерство ги обврзува лидерите да работат работи кои ги ветиле. Етичките вредности се поврзани со национална и организациона култура.

Моделите на деловната етика поаѓаат од претпоставката дека вредностите на организацијата и поединецот влијаат на стратегиските одлуки во претпријатието.
Етичкиот лидер знае дека организацијата опфаќа многу луѓе кои се хиерархиски поврзани. Оние при крај на хиерархиската скала се принудени да извршат извесни дејствија, да примаат наредби и опции за извршување. Тие не го креираат планот и неговата реализација, само ги следат инструкциите. Затоа сметаат дека одговорноста им припаѓа на оние над нив.

Од друга страна пак, раководството на компанијата не гледа специфични исходи на наредбите кои ги издале бидејќи се оддалечени од нивното конкретно извршување. Се смета дека е добро на вработените на непосредно ниските нивоа на организационата скала да им се даде овластување да донесуваат и одлуки, па затоа додека добро работат, не треба да се проверуваат. Така и на двата краја од хиерархиската скала луѓето кои учествувале во работата сметаат дека се во прашање дејствија за кои не се морално одговорни
.
Отсуството на чувство на морална одговорност, меѓутоа, не укажува на отсуство на самата одговорност. Пренесувањето на овластувањата да се спроведе наредба или план не ги ослободува од морална одговорност за начинот на кој ќе се изврши наредбата или планот. Атмосферата која владее во корпорацијата, вредностите кои се негуваат, облиците на пракса односот на луѓето едни спрема други, нивните чувства спрема компанијата, историја на корпорацијата, можат да го поттикнат или да го кочат моралното делување на членовите на корпорацијата. Корпоративната култура на чие формирање пресудно влијае однесувањето на највисокото раководство има силно влијание на поединецот.

Кодексите на бизнис етиката им укажуваат на вработените по кои вредности треба да се раководат во секојдневното работење. Сепак, моралната одговорност и моралноста треба да бидат самонаметнати и самоприфатени.
Меѓутоа, структурите и законите кои се неморални ги охрабруваат луѓето да постапуваат неморално, додека моралните структури и закони ги поттикнуваат луѓето на морално однесување. Значи дека етичките луѓе се неопходни за постоење на етички општества, организации и корпорации.

Четврт дел 

4. Емпириско истражување

Емпирискиот дел од ова истражување има за цел да го надополни теоретскиот дел на истражувањето, но и да ја идентификува реалната ситуација со деловната комуникација во организациите кои беа дел од истражувањето. 

Во истражувањето беа анкетирани 32 менаџери и 210 вработени во организации од јавниот и приватниот сектор. Од нив, целосни одговори дадоа 28 менаџери и 203 вработени. Анализата на одговорите следи подолу во ова поглавје.

4. 1. Методологија на истражување

За образложување на методологијата на истражување првин е потребно елаборирање и аргументирање на оправданоста на истражувањето, како и детектирање на предметот и целите на истражувањето. Понатаму следи јасно поставување на хипотетичката рамка, како и образложување на техниките и методите за собирање, анализа и обработка на добиените податоци и резултати.

4. 1. 1. Оправданост на истражувањето

Во современото деловно опстојување на компаниите, голем дел од истражувачите ја поставуваат успешната деловна комуникација и применетоста на етиката како појдовна точка за реализирање на сите останати услови за зголемување на ефективноста во економските постигнувања на компанијата. Самото однесување на менаџерите со морални вредности наметнува атмосфера во која сите добиваат потстрек да се однесуваат етички морално.
Имајќи го предвид значењето на сите претходно теоретски обработени аспекти на деловната етичка комуникација, повеќе од јасно е дека правилно употребените вештини за интерно и екстерно деловно комуницирање и примена на етички стандарди имаат статус на начини преку кои индиректно или директно се помага во остварувањето на организациските цели.

Ова е особено значајно за компаниите сега кога се става акцент на човековиот потенцијал и неговите интелектуални способности.
Поаѓајќи од тоа, јасна е оправданоста на истражувањето за вештините за деловна комуникација и имплементирањето на етиката и моралното однесување и потребата од нивното правилно користење за да придонесат за позитивни економски постигнувања на организацијата.

4. 1. 2. Предмет на истражувањето

Предмет на теоретското и емпириското истражување се вештините за примена на етиката во интерно и екстерно деловно комуницирање и нивното постојано унапредување, развивање и усовршување. 

Теоретското истражување е надополнето и поткрепено со емпириско истражување. Ваквото истражување има за задача да ја покаже реалната и практичната ситуација во секојдневното и актуелното постоење на организациите. Во неколку организации во Македонија, со помош на прашалници, се истражуваат реални ситуации во кои се одвива деловната комуникација. 
4. 1. 3. Цели на истражувањето

Целта на теоретското и емпириското истражување на оваа тематика поврзана со етиката во бизнис комуникацијата, е да се направи споредба помеѓу елаборирањата во теоријата и одвивањето во практиката и да се утврди вистинската ситуација кога се работи за примена на комуникациските вештини во компаниите. Освен тоа, анализата на она што е утврдено преку истражувањето има за цел да ги посочи недостатоците во организациската комуникација, но и да понуди конкретни насоки за подобрување на истите.

Како надополнување на општите цели на истражувањето, како посебни, поконкретни цели на истражувањето се јавуваат следните:

 Анализа на можните пречки во деловната комуникација и анализа на нејзината улога во постигнувањето на организациските цели;

 Согледување на важноста на успешното деловно комуницирање, како начин за постигнување ефективна меѓусебна соработка и конкурентска предност;
 Согледување на значењето, важноста и корисноста на вештините за спроведување на етичка бизнис комуникација во современите услови на глобална економија;
 Согледување на улогата што менаџерите и лидерите ја имаат во негувањето на етички комуникациски вештини во организацијата;

 Согледување на залагањето на менаџерите за подигање на свесноста за примена на етички стандарди во бизнисот;

 Согледување на предностите од етичката комуникација и почитување на моралните вредности во деловната комуникација;
 Преку јасно дефинирање на предметот и целите на истражувањето, се овозможи и јасно поставување на хипотетичката рамка со главните и помошните хипотези.

4. 2. Хипотетичка рамка


Основната и генерална хипотеза се заснова на тврдењето дека етичката деловна комуникација ги зголемува економските постигнувања на организацијата, пред сè, поради подобрувањето на меѓучовечките односи во компанијата и односите со клиентите (потрошувачите и добавувачите). 

Притоа, треба да се земат предвид следните посебни хипотези:


Посебна хипотеза 1: За да биде етична, а со тоа и ефективна, деловната комуникација мора да биде навремена, разбирлива и етички коректна, односно да доведе до подобрени меѓучовечки односи кои се предуслов за остварувањето на повисоки економски постигнувања на компанијата.

Посебна хипотеза 2: Етичката комуникација го поттикнува фидбекот во деловната комуникација, неговата навременост и разбирливост. Тоа значи дека комуникаторите во комуникацискиот процес внимателно се слушаат еден со друг и даваат навремен повратен одговор.

Посебна хипотеза 3: Примената на етичка комуникација предизвикува поттик кон повисока свесност, почит, интегритет, подобра мотивација и полесно разрешување на конфликтите во организацијата.

Посебна хипотеза 4: Развивање на етичките вредности при деловната комуникација по пат на семинари, пропишани кодекси на однесување и однесување на менаџментот. Помошните хипотези се опфатени во прашањата.
Во делот за споредбена анализа, со помош на резултатите од истражувањето, подетално е анализирана релевантноста на овие потхипотези.
4. 3. Методи на истражувањето

Во теоретскиот дел од истражувањето, при изработката на овој магистерски труд, како појдовни методи на истражување најмногу се користени теоретски елаборирања, презентирани информации и други теоретски материјали од областа на бизнис етиката и деловната комуникација од сите достапни извори.


Во практичниот дел на истражувањето, како метод за собирање на податоци, најмногу е користена анкетата, спроведена со помош на анкетни прашалници со девет прашања на кои вработените и менаџерите го искажуваа своето мислење. Прашањата се дизајнирани на начин да ја покажат перцепцијата која ја имаат менаџерите за своите комуникациски вештини и колку се етични во своето работење, но и да покажат како вработените ја совладале комуникациската вештина и етичките принципи на однесување. 

 Потоа се изврши статистичка обработка на одговорите на анкетните прашалници, за добивање на подетална слика. Односно, нивна пресметка и табеларен и графички приказ, со цел да се изведат заклучоци од спроведеното практично истражување.

За да се донесат заклучоци во вид на насоки за подобрување на комуникацијата и свесноста за етичкото однесување, истражувањето се заокружува со споредбена анализа, што како метод на истражување се користи за да се споредат актуелната со посакуваната ситуација, да се направи споредба помеѓу добиените податоци од теоретското и практичното истражување.
4. 4. Резултати од истражувањето

Сумираните резултати од анкетниот прашалник од емпириското истражување се претставени во табела 1, по што следи подетална анализа на добиените одговори од секое прашање поединечно. 

Табела 1. Одговори на анкетниот прашалник

Table 1. Questionairre responses

	Прашања / Questions
	Понудени

одговори / 

Answer options
	Одговори / Answers

	
	
	Менаџери / Managers
	Вработени / Employees

	
	
	резултат / results
	%
	резултат / results
	%

	1. Дали сметате дека вашиот надреден им посветува еднакво внимание на сите вработени, дали внимателно го слуша секој вработен ?
	Во потполност е така

Делумно е така

Немам мислење

Делумно не е така

Воопшто не е така
	14
10

4

0

0
	50, 00
35, 71
14, 28
0

0
	22
51
9
92
29
	10, 84
25, 12
4, 43
45, 32
14, 28

	
	Вкупно / Total 
	28
	100
	203
	100

	2. Дали сметате дека во Вашата организација комуникацијата е етички коректна, односно не навредува никого врз основа на некоја разлика која постои помеѓу вработените?
	Во потполност е така

Делумно е така

Немам мислење

Делумно не е така

Воопшто не е така
	25
3

0

0

0
	89, 28
10, 71
0

0

0
	108
56
5
31

3
	53, 20
27, 58
2, 46
15, 27
1, 47

	
	Вкупно / Total 
	28
	100
	203
	100

	3. Дали сметате дека надредените им овозможуваат на вработените навремен фидбек?
	Во потполност е така

Делумно е така

Немам мислење

Делумно не е така

Воопшто не е така
	26
2
0
0

0
	92, 85
7, 14
0
0

0
	      22
8
5
160
8
	10, 84
3, 94
2, 46
78, 81
3. 94

	
	Вкупно / Total 
	28
	100
	203
	100

	4. Дали сметате дека етичката комуникација помага во решавање на конфликти, мотивира,
дава предност во професионалниот живот?
	Во потполност е така

Делумно е така

Немам мислење

Делумно не е така

Воопшто не е така

	15
8
5
0

0
	53, 57
28, 57
17, 86
0

0
	31
52
10

103

10
	15, 27
25, 62
4, 93
50, 73
4, 92

	
	Вкупно / Total 
	28
	100
	203
	100

	5. Дали сметате дека надредените со своите комуникациски способности ги мотивира вработените во организацијата?
	Во потполност е така

Делумно е така

Немам мислење

Делумно не е така

Воопшто не е така
	21

6

1
0

0
	75, 00
21, 43
3, 57
0

0
	12
62
5
118
6
	5, 91
30, 54
2, 46
58, 12
2. 95

	
	Вкупно / Total 
	28
	100
	203
	100

	6. Дали во вашата организација се тежи кон морално однесување со организирање на семинари и обуки ?
	Во потполност е така

Делумно е така

Немам мислење

Делумно не е така

Воопшто не е така
	10
15
2
1
0
	35, 72
53, 57
7, 14
3, 57
0
	25
18
4
136
20
	12, 31
8, 86
1, 97
66, 99
9, 85

	
	Вкупно / Total 
	28
	100
	203
	100

	7. Дали сметате дека во вашата организација се почитуваат разумноста, одговорноста, почитта, правдата, довербата, честа и интегритетот?
	Во потполност е така

Делумно е така

Немам мислење

Делумно не е така

Воопшто не е така
	17

9

2

0
0
	60, 71
32, 14
7, 14
0
0
	25
62
3
103
10
	12, 31
30, 54
1, 48
50, 74
4, 93

	
	Вкупно / Total 
	28
	100
	203
	100

	8. Дали сметате дека почитувањето на етички стандарди во работењето ќе ви овозможат напредок во кариерата ?
	Во потполност е така

Делумно е така

Немам мислење

Делумно не е така

Воопшто не е така
	15

10

3
0
0
	53, 57
35, 71
10, 71
0
0
	15
30
3
150
5
	7, 39
14, 77
1, 48
73, 89
2, 46

	
	Вкупно / Total 
	28
	100
	203
	100

	9. Дали сметате дека треба да постапите етички при согледување на неморалност во вашата организација?
	Во потполност е така

Делумно е така

Немам мислење

Делумно не е така

Воопшто не е така
	23
4
1
0
0
	82, 14
14, 28
3, 57
0
0
	85

69

42
7
0
	41, 87
33, 99
20, 69
3, 44
0

	
	Вкупно / Total 
	28
	100
	203
	100


Првото прашање, кое гласеше: Дали сметате дека вашиот надреден им посветува еднакво внимание на сите вработени, дали внимателно го слуша секој вработен, имаше за цел да ја покаже перцепцијата за внимателното слушање што го посветуваат менаџерите при комуникација со вработените, што е една од најбитните и најефикасните комуникациски техники за постигнување на двонасочна и ефективна организациска комуникација. 
Резултатите од добиените одговори на ова прашање се прикажани табеларно во табела 2. и графички на слика 4. 1. 

Табела 2. Слушањето како менаџерска комуникациска доблест
Table 2. Listening, as a manager’s communication skill
	Понудени

одговори / 

Answer options
	Одговори / Answers

	
	Менаџери / Managers
	Вработени / Employees

	
	резултат / results
	%
	резултат / results
	%

	Во потполност е така

Делумно е така

Немам мислење

Делумно не е така

Воопшто не е така
	14
10
4

0

0
	50, 00
35, 71
14, 28
0

0
	22
51
9
92
29
	10, 84
25, 12
4, 43
45, 32
14, 28

	Вкупно / Total
	28
	100
	203
	100


Графичкиот приказ би бил, следниов:

Слика. 4. 1 Слушањето како менаџерска комуникациска доблест
Figure. 4. 1. Listening, as a manager’s communication skill

Она што се забележува од графичкиот и табеларниот приказ е тоа што менаџерите и вработените имаат речиси дијаметрално спротивставени ставови околу тоа колку менаџерите навистина посветуваат внимание на вештината на слушање во текот на нивната комуникација во организацијата. Дека директорот посветува еднакво внимание на сите вработени, дали внимателно го слуша секој вработен, во потполност сметаат 50% од менаџерите, наспроти 10,84% од вработените. Дека делумно е така сметаат 35,71% од менаџерите и 25,12% од вработените. Дека делумно не е така е мислење на 0% од менаџерите и на речиси 45,32% од вработените. Дека директорот воопшто не им посветува внимание и време за слушање сметаат 14,28% од вработените и 0% од менаџерите. 

По извршените пресметки за х2 тестот и коефициентот на контингенција, се добија следниве вредности:

х20. 05 = 9, 491 (таблична вредност)

х2 = 91, 85 (пресметана)

х2 > х20. 05
С = 0, 56 (пресметана)

Од пресметаните резултати се забележува дека пресметаната вредност за х2 е поголема од табеларната вредност за четири степени на слобода и праг на значајност 0,05 и изнесува х20.05= 91,85. Ова покажува дека добиените фреквенции отстапуваат од очекуваните фреквенции, односно дека одговорите на вработените и менаџерите не соодветствуваат. Според тоа, потребно е посветување поголемо внимание на вработените и сослушување на сите нивни проблеми и потреби со цел да се подобри работењето во организацијата. 

Коефициентот на контингенција (С) ја покажува висината (јачината) на поврзаност помеѓу двете групи одговори и тој изнесува C=0,56, што индицира дека меѓусебно зависниот модалитет на испитуваните варијабли е умерен.
Од самиот табеларен и графички приказ и пресметаните вредности се гледа дека менаџерите недоволно им посветуваат внимание на вработените, не одвојуваат доволно време да ги сослушаат нивните проблеми и потреби кои се јавуваат при извршувањето во текот на работењето во организацијата. 
Второто прашање гласеше: Дали сметате дека во вашата организација комуникацијата е етички коректна, односно не навредува никого врз основа на некоја разлика која постои помеѓу вработените? Тоа беше формулирано за осознавање на етичката коректност во организациската комуникација, како многу важна одлика на ефективната деловна комуникација. 
Резултатите од добиените одговори на ова прашање се прикажани табеларно во табела 3. и графички на слика 4. 2. 

Табела 3. Етичката коректност на организациската комуникација

Table 3. Political correctness in organizational communication
	Понудени

одговори / 

Answer options
	Одговори / Answers

	
	Менаџери / Managers
	Вработени / Employees

	
	резултат / results
	%
	резултат / results
	%

	Во потполност е така

Делумно е така

Немам мислење

Делумно не е така

Воопшто не е така
	25
3

0

0

0
	89, 28
10, 71
0

0

0
	108
56
5
31
3
	53, 20
27, 58
2, 46
15, 27
1, 47

	Вкупно / Total
	28
	100
	203
	100


Следи графичкиот приказ:

Слика 4. 2. Етичката коректност на организациската комуникација

Figure 4. 2. Political correctness in organizational communication

Она што се перципира од графичкиот и табеларниот приказ е тоа што поголемиот дел од менаџерите и вработените имаат ист став околу етичката коректност во комуникациските процеси во организацијата. Дека комуникацијата во организацијата во потполност е етички коректна, односно дека преку комуникациските процеси што се одвиваат во организацијата не се навредува врз основа на некоја разлика што постои помеѓу вработените сметаат 89,28% од менаџерите и 53,20% од вработените. Дека делумно е така, сметаат 10,17% од менаџерите и 27,58% од вработените. Дека делумно не е така е мислење на 0% од менаџерите и на речиси 15,27% од вработените. Дека комуникацијата во организацијата воопшто не е етички коректна сметаат речиси 1,47% од вработените и 0% од менаџерите.

По извршените пресметки за х2 тестот и коефициентот на контингенција се добија следниве вредности:

х20. 05 = 9, 49 (таблична вредност)

х2 = 35, 8 (пресметана)

х2 > х20. 05
С =    0, 39 (пресметана)

Од резултатите се забележува дека пресметаната вредност за х2 е поголема од табеларната вредност за четири степени на слобода и праг на значајност 0,05 и изнесува х20.05=35,80. Ова покажува дека добиените податоци благо отстапуваат од очекуваните, бидејќи одговорите на поголем број од вработените и менаџерите се речиси слични. 
Коефициентот на контингенција (С) изнесува C=0,39 што индицира дека меѓусебно зависниот модалитет на испитуваните варијабли е многу слаб.

Од самиот табеларен и графички приказ и пресметаните вредности се гледа дека најголемиот дел од менаџерите и вработените сметаат дека комуникацијата во организацијата е етички коректна, односно не навредува никого врз основа на каква било разлика која постои помеѓу вработените.
 Сепак, потребно е да се направат некои корекции во поглед на зголемувањето на етичноста во комуникациските процеси помеѓу вработените во организацијата, поради високиот процент на вработени кои мислат дека повремено комуникацијата во организацијата не е етичка.
Добиените резултати на третото прашање, кое гласеше дали сметате дека надредените им овозможуваат на вработените навремен фидбек, што ја прикажаа перцепцијата на вработените и менаџерите за двонасочната природа на комуникацијата, отстранувањето на пречките и правилен фидбек. Овие резултати се прикажани табеларно во табела 4., а графички на слика 4. 3. 
Табела 4. Важноста на успешната комуникација
Table 4. Importance of successful communication
	Понудени

одговори / 

Answer options
	Одговори / Answers

	
	Менаџери / Managers
	Вработени / Employees

	
	резултат / results
	%
	резултат / results
	%

	Во потполност е така

Делумно е така

Немам мислење

Делумно не е така

Воопшто не е така
	26
2
0
0

0
	92, 85
7, 14
0
0

0
	22
8
5
160
8
	10, 84
3, 94
2, 46
78, 81
3, 94

	Вкупно / Total
	28
	100
	203
	100

	
	
	
	
	


Следи графички приказ:

Слика 4. 3. Важноста на успешната комуникација

Figure 4. 3. Importance of successful communication
Се забележува дека менаџерите и вработените имаат спротивно мислење за ова прашање. Дека менаџерите обезбедуваат навремен фидбек сметаат високи 92,85% од менаџерите и 10,84% од вработените. Дека делумно е така сметаат 7,14% од менаџерите и 394% од вработените. Дека делумно не е така е мислење на 0% од менаџерите наспроти високи 78,81% од вработените. Дека воопшто не е важна успешната комуникација за подобри перформанси сметаат 3, 94% од вработените и 0% од менаџерите.

По извршените пресметки за х2 тестот и коефициентот на контингенција, се добија следниве вредности:

х20.05 = 9, 49 (таблична вредност)

х2 = 151,01(пресметана)

х2 > х20.05
С = 0,66 (пресметана)

 Пресметките покажуваат дека добиената вредност за х2 е поголема од табеларната вредност за четири степени на слобода и праг на значајност 0, 05 и изнесува х20.05=151, 01. Ова покажува дека добиените фреквенции отстапуваат од очекуваните фреквенции, односно дека одговорите на вработените и менаџерите не соодветствуваат.
 Според тоа, се гледа дека свесноста за постигање на успешна комуникација во одредени услови на работење е свесноста на менаџерите за навремен и целосен фидбек. 

Коефициентот на контингенција (С) ја покажува висината (јачината) на поврзаноста помеѓу двете групи одговори и изнесува C=0,66, што индицира дека меѓусебно зависниот модалитет на испитуваните варијабли е умерен.
Менаџерите и вработените покажале спротивни ставови преку одговорите на четвртото прашање, кое гласеше дали сметате дека етичката комуникација помага во решавање на конфликти, мотивира, дава предност во професионалниот живот.  Добиените резултати на ова прашање ја покажуваат перцепцијата на менаџерите и вработените за вреднувањето на основните морални вредности. Резултатите од добиените одговори на ова прашање се прикажани табеларно во табела 5. и графички на слика 4. 4. 
Табела 5. Важноста на етичката комуникација
Table 5. Importance of ethical communication
	Понудени

одговори / 

Answer options
	Одговори / Answers

	
	Менаџери / Managers
	Вработени / Employees

	
	резултат / results
	%
	резултат / results
	%

	Во потполност е така

Делумно е така

Немам мислење

Делумно не е така

Воопшто не е така
	15
8
5
0

0
	53, 57
28, 57
17, 86
0

0
	31
52
10

103

7
	15, 27
25, 62
4, 93
50, 73
3, 45

	Вкупно / Total
	28
	100
	203
	100


Следи графички приказ;

Слика 4. 4. Важноста на етичката комуникација
Figure 4. 4. Importance of ethical communication
Дека етичката комуникација дава предност во професионалниот живот во потполност сметаат 53,57% од менаџерите, наспроти 15,27% од вработените. Дека делумно е така сметаат речиси 28,57% од менаџерите и речиси 25,62% од вработените. Дека делумно не е така е мислење на 0% од менаџерите и на 50,73% од вработените. Дека етичката комуникација воопшто не дава предност во професионалниот живот сметаат речиси 3,45% од вработените и 0% од менаџерите.
По извршените пресметки за х2 тестот и коефициентот на контингенција се добија следниве вредности:

х20.05 = 9, 49 (таблична вредност)

х2 = 68, 67 (пресметана)

х2 > х20.05
С = 0, 52 (пресметана)

Од резултатите се забележува дека пресметаната вредност за х2 е поголема од табеларната вредност за четири степени на слобода и праг на значајност 0,05 и изнесува х20.05= 68,67. Ова покажува дека добиените фреквенции отстапуваат од очекуваните фреквенции, односно дека одговорите на вработените и менаџерите не соодветствуваат. Според тоа, потребно е вработените да посветат повеќе внимание на значењето на етиката и нејзините стандарди.
Коефициентот на контингенција (С) ја покажува висината (јачината) на поврзаноста помеѓу двете групи одговори и изнесува C=0,52, што индицира дека меѓусебно зависниот модалитет на испитуваните варијабли е умерен.
Од самиот табеларен и графички приказ и пресметаните вредности се гледа дека менаџерите сметат дека применуваат етичка комуникација, додека од друга страна, вработените не сметаат така, бидејќи спрема нив менаџерите не ги применуваат етичките стандарди на однесување. Тоа значи дека менаџерите треба правилно да ги испитаат своите начини на комуникација со вработените.
Одговорите на петтото прашање, кое гласеше дали сметате дека надредениот со своите комуникациски способности ги мотивира вработените во организацијата, покажуваат во колкава мера организациските членови сметаат дека правилниот начин на комуникација е значаен за мотивацијата на вработените. Резултатите од добиените одговори на ова прашање се прикажани табеларно во табела 6. и графички на слика 4. 5. 

Табела 6. Мотивација со помош на комуникациски вештини
Table 6. Motivation by dint of communication skills
	Понудени

одговори / 

Answer options
	Одговори / Answers

	
	Менаџери / Managers
	Вработени / Employees

	
	резултат / results
	%
	резултат / results
	%

	Во потполност е така

Делумно е така


Немам мислење

Делумно не е така

Воопшто не е така
	21

6

1
0

0
	75, 00
21, 43
3, 57
0

0
	12
62
5
118
6
	5, 91
30, 54
2, 46
58, 12
2, 95

	Вкупно / Total
	28
	100
	203
	100


Следи графички приказ:

Слика 4. 5.. Мотивација со помош на комуникациски вештини

Figure 4. 5. Motivation by dint of communication skills

Анализата на добиените одговори ја покажува спротивставеноста во перцепцијата за комуникациските вештини кои се применуваат за мотивација. Дека надредениот во потполност смета дека правилната комуникација го мотивира вработениот сметаат 75% од менаџерите, наспроти 5,91 % од вработените. Дека делумно е така сметаат 21,43% од менаџерите и речиси 30,54% од вработените. Дека делумно не е така е мислење на 0% од менаџерите и на 58, 12% од вработените. Дека воопшто не е така 2,95% од вработените и 0% од менаџерите.

По извршените пресметки за х2 тестот и коефициентот на контингенција се добија следниве вредности:

х20.05 = 9,49 (таблична вредност)

х2 = 121,84 (пресметана)

х2 > х20.05
С = 0,62 (пресметана)

Од резултатите се забележува дека пресметаната вредност за х2 е поголема од табеларната вредност изнесува х20. 05=121, 84. Ова покажува дека добиените фреквенции многу отстапуваат од очекуваните фреквенции, односно дека одговорите на вработените и менаџерите не соодветствуваат во големи размери.
Коефициентот на контингенција (С) ја покажува висината (јачината) на поврзаност помеѓу двете групи одговори и тој изнесува C=0,62, што индицира дека меѓусебно зависниот модалитет на испитуваните варијабли е умерен.
Од самиот табеларен и графички приказ и пресметаните вредности се гледа дека вработените сметаат дека менаџерите недоволно ја користат својата комуникациска способност за мотивација.
Одговорите на шестото прашање, кое гласеше дали во вашата организација се тежи кон морално однесување, се индикатор за перцепцијата на организациските членови за моралното однесување и поставување на ниска толеранција за неморалното однесување. Резултатите од добиените одговори на ова прашање се прикажани табеларно во табела 7. и графички на слика 4.6. 
Табела 7. Тежнеење кон морално однесување во организацијата
Table 7. Strive toward moral behavior in organizations
	Понудени

одговори / 

Answer options
	Одговори / Answers

	
	Менаџери / Managers
	Вработени / Employees

	
	резултат / results
	%
	резултат / results
	%

	Во потполност е така

Делумно е така

Немам мислење

Делумно не е така

Воопшто не е така
	10
15
2
1

0
	35, 72
53, 57
7, 14
3, 57
0
	25
18
4
136
20
	12, 31
8, 86
1, 97
66, 99
9, 85

	Вкупно / Total
	28
	100
	203
	100


Следи графички приказ:

Слика 4. 6. Тежнеење кон морално однесување во организацијата

Figure 4. 6 Strive toward moral behavior in organizations
И на ова прашање менаџерите и вработените одговориле спротивно, иако со многу големo отстапување. Дека организациите тежнеат ко морално однесување сметаат 35, 72% од менаџерите и 12, 31% од вработените. Дека делумно е така сметаат речиси 53, 57% од менаџерите и 8, 86% од вработените. Дека делумно не е така е мислење на3, 57 % од менаџерите и на 66, 99% од вработените. Дека не се тежнее кон морално однесување во организациите сметаат 9, 85% од вработените и 0% од менаџерите.

По извршените пресметки за х2 тестот и коефициентот на контингенција се добија следниве вредности:

х20. 05 = 9, 49 (таблична вредност)

х2 = 113, 29 (пресметана)

х2 > х20. 05
С =    0, 60 (пресметана)

Од резултатите се забележува дека пресметаната вредност за х2 е поголема од табеларната вредност и изнесува х20. 05=113, 29. Ова покажува дека добиените фреквенции отстапуваат од очекуваните фреквенции, односно дека одговорите на вработените и менаџерите не соодветствуваат. Според тоа, менаџерите би требало да посветат повеќе внимание на развивање на моралните принципи во организацијата.

Коефициентот на контингенција (С) ја покажува висината (јачината) на поврзаност помеѓу двете групи одговори и изнесува C=0, 60, што индицира дека меѓузависниот модалитет на испитуваните варијабли е умерен.

Од самиот табеларен и графички приказ и пресметаните вредности се гледа дека недоволно време се посветува на важноста на моралните принципи и нивното спроведување во организацијата.

Одговорите на седмото прашање, кое гласеше: дали сметате дека во вашата организација се почитуваат, разумноста, одговорноста, почитта, правдата, довербата, честа и интегритетот, ја покажуваат перцепцијата на организациските членови за работењето на организацијата по високи етички стандарди. Резултатите од добиените одговори на ова прашање се прикажани табеларно во табела 8. и графички на слика 4. 7. 

Табела 8. Примена на високи етички стандарди во организација
Table 8. Аpplication of high ethical standards in organizations
	Понудени

одговори / 

Answer options
	Одговори / Answers

	
	Менаџери / Managers
	Вработени / Employees

	
	резултат / results
	%
	резултат / results
	%

	Во потполност е така

Делумно е така

Немам мислење

Делумно не е така

Воопшто не е така
	17

9

2

0
0
	60, 71
32, 14
7, 14
0
0
	25
62
3
103
10
	12, 31
30, 54
1, 48
50, 74
4, 93

	Вкупно / Total
	28
	100
	203
	100


Следи графички приказ:

Слика 4. 7. Примена на високи етички стандарди во организацијата
Figure 4. 7. Аpplication of high ethical standards in organizations
Она што се забележува од графичкиот и табеларниот приказ е тоа што менаџерите и вработените имаат дијаметрално спротивставени ставови околу способноста за примена на високи етички стандарди во организацијата. Дека во потполност се применуваат разумноста, одговорноста, почитта, правдата, довербата, честа и интегритетот, сметаат речиси 60,71% од менаџерите, наспроти речиси 12,31% од вработените. 
Дека делумно е така сметаат 32,14% од менаџерите и 30,54% од вработените. Дека делумно не е така е мислење 0% од менаџерите и на 50,74% од вработените. Дека не се применуваат разумноста, одговорноста, почитта, правдата, довербата, честа и интегритетот мислат 4,93% од вработените и 0% од менаџерите.

По извршените пресметки за х2 тестот и коефициентот на контингенција се добија следниве вредности:

х20. 05 = 9,49 (таблична вредност)

х2 = 91,51 (пресметана)

х2 > х20. 05
С = 0,56 (пресметана)t

Од резултатите се забележува дека пресметаната вредност за х2 е поголема од табеларната вредност за четири степени на слобода и праг на значајност 0,05 и изнесува х20.05=91,51. Ова покажува дека добиените фреквенции отстапуваат од очекуваните фреквенции, односно дека одговорите на вработените и менаџерите воопшто не соодветствуваат. Според тоа, менаџерите би требало да посветат повеќе внимание на развивањето на разумноста, одговорноста, почитта, правдата, довербата, честа и интегритетот помеѓу вработените.
Коефициентот на контингенција (С) ја покажува висината (јачината) на поврзаноста помеѓу двете групи одговори и тој изнесува C=0,56, што индицира дека меѓусебно зависниот модалитет на испитуваните варијабли е умерен.

Од самиот табеларен и графички приказ и пресметаните вредности се гледа дека менаџерите не обрнуваат доволно внимание на развој на високи етички стандарди во организацијата.
Осмото прашање, кое гласеше дали сметате дека почитувањето на етичките стандарди во работењето овозможува напредок во кариерата, имаше за цел да ја покаже перцепцијата на организациските членови за тоа дали етичкото однесување во организацијата чини поскапо од неетичкото. Резултатите од добиените одговори на ова прашање се прикажани табеларно во табела 9. и графички на слика 4. 8. 

Табела 9. Почитување на етички стандарди за напредок во кариерата
Table 9. Respect of the ethical standards for career advancement
	Понудени

одговори / 

Answer options
	Одговори / Answers

	
	Менаџери / Managers
	Вработени / Employees

	
	резултат / results
	%
	резултат / results
	%

	Во потполност е така

Делумно е така

Немам мислење

Делумно не е така

Воопшто не е така
	15

10

3
0
0
	53, 57
35, 72
10, 71
0
0
	15
30
3
150
5
	7, 39
14, 77
1, 49
73, 89
2, 46

	Вкупно / Total
	28
	100
	203
	100


На Слика 4. 8. следи графичкиот приказ, на податоците.

Слика 4. 8. Почитување на етички стандарди за напредок во кариерата
Figure 4. 8. Respect of the ethical standards for career advancement
На ова прашање менаџерите и вработените одговориле многу различно едни од други, што од една страна може да се должи на унапредувањата на вработените во организациите по други перформанси. Дека во потполност се почитуваат етичките стандарди и се земаат како перформанса која може да придонесе во напредок на кариерата сметаат 53,57% од испитаните менаџери и 7,39% од вработените. Дека делумно е така сметаат 35,71% од менаџерите и 14,77% од вработените. Дека делумно не е така е мислење на 10,71% од менаџерите и на речиси 73,89% од вработените. Дека директорот воопшто не ги зема етичките стандарди како перформанса за унапредување сметаат 2,46% од вработените и 0% од менаџерите.

По извршените пресметки за х2 тестот и коефициентот на контингенција се добија следниве вредности:

х20.05 = 9,49 (таблична вредност)

х2 = 126,99 (пресметана)

х2 > х20.05
С = 0,62 (пресметана)

Од резултатите се забележува дека пресметаната вредност за х2 е поголема од табеларната вредност за четири степени на слобода и праг на значајност 0,05 и изнесува х20.05= 126,99. Ова покажува дека добиените фреквенции отстапуваат од очекуваните фреквенции, односно дека одговорите на вработените и менаџерите не соодветствуваат. 

Коефициентот на контингенција (С) изнесува C=0,62, што индицира дека меѓусебно зависниот модалитет на испитуваните варијабли е умерен.

Од самиот табеларен и графички приказ и пресметаните вредности се гледа дека менаџерите и вработените имаат спротивен став за ова прашање.
Тоа значи дека менаџерите и вработените ќе треба да изнајдат начини за доближување на ставовите. 

Деветтото прашање, кое гласеше дали сметате дека треба да постапите етички при согледувањето на неморалноста во вашата организација, има за цел да ја покаже перцепцијата на организациските членови и нивното реагирање на неетичко однесување со што организацијата се доближува до високи етички стандарди. Резултати од добиените одговори на ова прашање се прикажани табеларно во табела 10. и графички на слика 4.9. 
Табела 10. Постапување етички при согледување на неморалност во организација
Table 10. Еthical treatment observing the immorality of the organizations

	Понудени

одговори / 

Answer options
	Одговори / Answers

	
	Менаџери / Managers
	Вработени / Employees

	
	резултат / results
	%
	резултат / results
	%

	Во потполност е така

Делумно е така

Немам мислење

Делумно не е така

Воопшто не е така
	23
4
1
0
0
	82. 14
14, 28
3, 57
0
0
	85

69

42
4
3
	41, 87
33, 99
20, 69
1, 97
1, 47

	Вкупно / Total
	28
	100
	203
	100


Графичкиот приказ е:

Слика 4. 9. Постапување етички при согледување на неморалност во организација

Figure 4. 9. Еthical treatment observing the immorality of the organizations
Анализата на резултатите од добиените одговори на ова прашање покажува дека менаџерите и вработените имаат слични ставови. Дека вработените во организацијата се свесни за моралните вредности во потполност сметаат 82,14% од менаџерите и 41,87% од вработените. Дека делумно е така сметаат речиси 14,28% од менаџерите и речиси 33,99 % од вработените. Дека делумно не е така е мислење на 0% од менаџерите и на 1,97% од вработените. Дека вработените воопшто не се свесни и спремни за реагирање при неморални дејствија во организацијата сметаат 1,47% од вработените и 0% од менаџерите.

По извршените пресметки за х2 тестот и коефициентот на контингенција се добија следниве вредности:

х20.05 = 9,49 (таблична вредност)

х2 = 36,65 (пресметана)

х2 > х20.05
С = 0,39 (пресметана)

Од резултатите се забележува дека пресметаната вредност за х2 е поголема од табеларната вредност за четири степени на слобода и праг на значајност 0,05 и изнесува х20.05=36,65. Ова покажува дека добиените фреквенции благо отстапуваат од очекуваните фреквенции, односно дека одговорите на вработените и менаџерите во помала мера не соодветствуваат. Според тоа, потребна е поголема едукација на вработените за соодветно реагирање при согледувањето на неморалното однесување во организацијата.
Коефициентот на контингенција (С) ја покажува висината (јачината) на поврзаност помеѓу двете групи одговори и изнесува C=0,39, што индицира дека меѓусебно зависниот модалитет на испитуваните варијабли е многу слабо умерен.

Од самиот табеларен и графички приказ и пресметаните вредности се гледа дека менаџерите и вработените имаат многу сличен став за ова прашање. Но сепак, треба да се буди свесноста за етичко однесување преку разни состаноци, семинари и обуки.

 Од целокупните резултати на прашањата од анкетниот прашалник се забележува дека посакуваните и реалните ситуации не соодветствуваат секогаш. Тоа наведува нови начини за справување со разликите во мислењата на вработените и менаџерите и унапредување на нивната комуникација во секој поглед.
Петти дел
Клучни одговорности за креирање на етиката во бизнис комуникацијата

5. 1. Континуирано користење на етика во бизнис комуникацијата
Континуираното користење на етиката во бизнис комуникацијата носи разновидни користи. Најчести добивки на управување со етиката, формулирање и примена на етички програми се следниве:

1. Вниманието насочено кон бизнис етиката има позитивен ефект врз целото општество.
2. Етичките програми придонесуваат кон одржување на моралниот курс во турбулентни времиња.
3. Етичките програми култивираат силна тимска работа и продуктивност.
4. Етичките програми придонесуваат кон развој на вработените и нивното реалистично соочување со стварноста. 

5. Етичките програми се обезбедени со легални политики.
6. Етичките програми помагаат да се избегнат криминалните и неетичко однесување, како и казна за такво однесување.
7. Етичките програми помагаат да се управува со вредностите кои се поврзани со квалитетно управување и стратегиско планирање.
8. Етичките програми промовираат силен јавен имиџ на компанијата.
9. Етичките програми придонесуваат за легитимизирање на деловните потези, засилувајќи ја нивната кохерентност и конзистентност, како и вкупната бизнис култура.

10. Вистинското место за посветување на внимание на етиката е секако работното место.

Со текот на времето, расте свеста на менаџерите, вработените, јавноста и улогата на државата во поглед на неопходноста од етичко деловно работење.
Иако сè поголем број компании ја прифаќаат обврската на усвојување и примена на етичките норми и стандарди во деловното работење, сепак тоа треба да се прошири на секоја фирма. Сè поголем број вработени во компанијата, од топ менаџери до вработените на најниско ниво на деловниот процес, сè почесто се среќаваат со етичките проблеми, но и ги трансформираат етичките принципи во деловната пракса.
Бизнис етиката е прилагодена предност која инволвира градење на врски со стекхолдерите на компанијата базирана на интегритет вметнат во секоја врска. Бизнис врските, како оние личните, се изградени на доверба и почит.
Успешниот бизнис мора да ги третира лицата кои се вклучени во корпоративните акции да бидат со задоволство консултирани отколку да бидат игнорирани. Со правење на тоа се подржува паметниот бизнис.
5. 2. Унапредување на етиката во бизнис комуникацијата
Историјата потврдува дека одговорноста е еден од темелните принципи во сите епохи и во сите облици на економското и политичкото уредување на општеството. Во современото општество постои директна сразмерност помеѓу степенот на принципи на одговорност и степенот на развој на демократијата, човековите слободи и права, економскиот развој и квалитетот на човечкиот живот.
Одговорното деловно работење се дефинира како збир на принципи со кои актерите на економскиот живот се обврзуваат дека во бизнисот и меѓусебните односи ќе водат сметка не само за сопствените, туку и за интересите на целото општество. Со други зборови, одговорното деловно работење може да се дефинира и како применета етика во областа на економскиот живот на општеството, а пред сè во областа на управување на капиталот и други ресурси. 
Во тој поглед, одговорното деловно работење суштински е поврзано со останатите цивилизациски постигања, слободата, еднаквоста и социјалната правда.

 Етиката треба да се прифати како наука за моралот која се темели на разликување на она што е добро и она што е лошо, односно за разликување на она што е исправно, а што погрешно во секојдневните постапки на луѓето
, а со тоа да се преферира доброто, а да се избегнува лошото, т.е. злото. Со тоа е јасно дека вистинската одговорност во својата срж мора да го има етичкото однесување заради благосостојба на организацијата и интересно - влијателни групи.
Фриман (Freeman) укажува дека етичкото однесување на менаџерите е комплексна проблематика во модерниот бизнис
.
Притоа, тој ги диференцира следниве десет карактеристични сфери на етичкото однесување и тоа:

- Прво, етичко однесување е фокусирано на градењето на вредностите и остварувањето на целите на организацијата. Овде се мисли дека менаџерите мора да располагаат со вистински вредности и да се однесуваат во согласност со вредностите на организацијата.

- Второ, етичкото однесување првенствено е фокусирано на организацискиот успех отколку на личното его. Менаџерите со најважните стекхолдери не смеат да се однесуваат како индивидуи, туку треба да размислуваат за успехот на луѓето во организацијата.
- Следно, етичкото однесување упатува на регрутирање на најдобрите луѓе и да се развијат нивните потенцијали. Менаџерите треба да ги идентификуваат нивната експертиза и природата на нивниот талент со цел да можат да придонесат за благосостојбата на организацијата. Точката која менаџерите треба да ја запомнат во најмување на најдобрите луѓе е дека тоа зависи од однесувањето на менаџерите и нивната идеологија. За наоѓање на најдобрите луѓе тие самите мора да имаат најдобро однесување и голема верба.

- Следно, етичкото однесување упатува на етички дијалог. Многу менаџери во организациите веруваат дека со имање на етички дијалог тие можат да влијаат на стекхолдерите индиректно и неизбежно.
- Следно, етичкото однесување упатува на креирање на механизам на несогласување за она што не е етичко. Креирањето на процесот на несогласување зависи од културата на организацијата, филозофската менаџерска рамка и вредностите на организацијата. 
- Следната карактеристика на етичкото однесување е дека етичките менаџери треба да ги разберат и респектираат вредностите на другите, но, не да ги жртвуваат нивните верувања и нивните акции.

- Следната карактеристика на етичкото однесување на менаџерите е да носат и комплексни, но, етичко - поучни одлуки.
Во некои случаи, менаџерите и покрај своето етичко однесување, мора да носат различни и покомплицирани и можеби потешки одлуки во организацијата бидејќи тие мора да одлучуваат според правилата на нивната организација.
- Следно е етичките менаџери да ја знаат границата на нивните вредности и етички принципи во кои веруваат.

- Следната карактеристика на етичките менаџери е рамката на нивните акции и етички услови. Сите менаџери мора да бидат одговорни за нивните постапки и да бидат пресметливи за своите акции според етички стандарди.
- Последно, но, не помалку важно е етичките менаџери и другите одговорни вработени да знаат да ги спојат основните вредности и пропозиции за водење на стекхолдерите за поддршка и социјален легитимитет.

Многу организации имаат лидерско развојна програма. Оваа програма е добар катализатор за промовирање на етичко лидерство помеѓу вработените доколку навистина се заснова врз етички принципи.

5. 3. Препознавање на неетичко однесување, дефинирање на причините, последиците и реакциите
Кога деловните луѓе зборуваат за бизнис етиката, најчесто поаѓаат од следните претпоставки: лични вредности и уверувања, широки социјални вредности, актуелна политичко - правна рамка и етички кодекс во конкретна деловна пракса
.
Моралната проценка е системски пристап на донесување на етички одлуки. Исто како и другите интелектуални активности и таа поприма форма на аргументи и убедувања. Моралната проценка не се состои само од нудење на причини за одредени уверувања, мислења и дела. Моралната проценка е структуиран процес, интелектуални начини да ги одбраниме нашите етички ставови од туѓите критики. Моралната проценка ја разработува темата за патот до целта, а не за самата цел.
Околностите кои и така не се црно–бели, а во кои се јавуваат етички дилеми, процесот на морална проценка може да се изведе ако нејзините учесници имаат знаења и вештини во три области:

· морален контекст
· филозофска основа на теоријата на моралот

· критично размислување.
Со совладување на ваквите вештини се придонесува до донесување на правилни етички одлуки.
Всушност, за да се одговори правилно на етичките проблеми, добро е да се имаат предвид следниве аспекти: дефинирање на проблемот, идентификување на темелните принципи, самооценување и избор на свој начин на делување.
Дефинирање на проблемот

Дефинирањето на проблемот е појдовната точка од која треба да се согледа ситуацијата, преку давање на одговор на следниве прашања:
- Поради што одредена ситуација е тешка?

- Дали е во врска со државната политика во целина или со еден нејзин дел?

- Кој е вклучен во неа? Дали нивните гледишта се разгледувани и дали имаат важност?

- Каков ефект би имало вашето однесување на нив?

Идентификување на темелните принципи

За правилно да се идентификуваат темелните принципи на владеење во средината, потребно е да се обрне внимание на следниве прашални потсетници: 
- Дали сопствените лични идеали се во меѓусебни судири со други личности или се во конфликтни состојби со општите интереси во претпријатието?
- Се земаат ли во обѕир личните должности како вработен?
- Се консултира ли кодексот на етичко однесување и се земаат ли предвид соодветните барањата поврзани со вработените?
- Се идентификуваат ли сите законски импликации во случај на неетичко делување?
Идентификување и разгледување на опции

- Се идентификува ли ефектот на етичкото однесување на различни интересни групи?
- Се идентификуваат ли законските импликации и релевантните принципи на кодекс на етичкото однесување?
- Доколку се нема сигурност за носење на некои битни одлуки, се бара ли додатно мислење од доверлива независна личност? 

- Се бара ли совет од претпоставени или од други агенции доколку има потреба за тоа? 
Оценување и самооценување

- Како би реагирало семејство, колегите, шефовите, кога на насловните страници на некои весници би пишувало за направените постапки поврзани со некои активности? 

- Дали се размислува како на соодветните одлуки би гледале идните генерации? 

Изберете сопствен начин на делување

- Се анализира ли дали начинот на однесување внатре во организацијата се одвива во законска рамка ?
- Се анализира ли дали однесувањето во организацијата е во согласност со кодексот на етичкото однесување? 
- Се размислува ли дали својот начин на делување е оправдан пред сите?
Ниеден етички систем не може да пружи комплетни и готови решенија за сите сложени морални проблеми со кои се соочуваме. Разумниот и систематски пристап го потпомагаат незаменливи состојки на моралниот живот, секојдневната мудрост и цврстите ставови.

Треба да се препознае неетичкото однесување и да се прецизираат причинители за неговото појавување. Дефинирање на основните принципи како влијателни фактори, самокритичноста и сопствените начини на делување за разрешување на дилемата дали нештата се во кодексот на однесување или не.
5. 4. Континуирано користење на фидбек информации за етичкото однесување на бизнис комуникаторите и преземање соодветни мерки во насока на нивно подобрување

Етичкото однесување на менаџерите води кон сатисфакција во работата на стекхолдерите и многу истражувања тврдат дека постои тесна врска помеѓу работната сатисфакција и работните перформанси. Со ваквиот тип на врска субјектите во организацијата се носат лесно.

Доколку менаџерите се однесуваат етички со сите стекхолдери, тие ќе бидат мотивирани да се однесуваат според правилата на организацијата.
Менаџерите имаат витална улога во организацијата и тие имаат влијание на визијата, мисијата, стекхолдерите и работната околина. Затоа, тие треба да ја промовираат етичката свесност и способноста за етичкото одлучување и создавање на систем за развивање на мерки и извештаи за етичкото одлучување. Тие го прават тоа преку етички кодекс во организацијата.
Кодекс на етичко однесување во организацијата е инструмент кој помага за унапредување на етиката во организацијата со промовирање на етичката култура. 
Кодексот на етиката им овозможува на организациите дефинирање на етичкото однесување како задолжително, како и правно регулирање на неговата употреба со цел постигање на високи стандарди.

Етичкиот кодекс се фокусира на заеднички вредности и збир на принципи на постапки кои некоја организација ги прифаќа како основа за однесувањето и донесувањето на одлуки.
Повеќето правила во општеството не се ништо друго туку упатства за тоа што е корисно за нашиот сопствен интерес. Тоа се упатства за загриженост, а не упатства за моралност. Моралните правила се однесуваат на упатства што не го земаат во обѕир само својот интерес, туку и интересите на другите луѓе.

Готово во сите општества сретнуваме примери за тоа како моралните правила јасно не се разликуваат од другите правила. Многу луѓе сметаат дека моралните правила се идентични со оние норми што им ги наметнува општеството. Тоа се случува кога донесуваме пресуда само врз основа на чувствата, па како добро го нарекуваме само она што ни се допаѓа, а како зло го сметаме само она што не ни се допаѓа.

Морални права кои мора да се почитуваат:
-право на слободен избор

-право на приватност

-право на слобода на совест

-право на слобода на говор

-право на личен процес

-право на живот и сигурност.
Треба да се земат во обѕир и вредностите како влијателен фактор при одлучувањето во деловната комуникација. Вредностите се верувања за тоа што е добро и пожелно за нас. Различните култури негуваат различни составни вредности, така што соодветни мерила се возраста и традицијата и нивното ускладување со општествената структура.
Најголемата лоша страна на воведените системи на вредности на затворени колективистички култури е структурата на нивната моќ. Во такви заедници, авторитетите се нагласено заинтересирани за регулирање на сфаќањето и чувствата на подредените членови така што од нив бараат да следат тоталитарен состав за дефиниција на поимот добар.

За етиката е необично важно да се истражи каква е позадината на однесувањето на поединецот, односно кој е правиот мотив на нашето однесување. На пример, храброста може навистина да биде одредена во потполност со лојалноста кон некоја вредна идеја. Храброста исто така може да биде поттикната од преголема желба за восхит, така што некои личности можат да си го загрозат дури и животот за да им се восхитуваат.

Треба да се знае дека моралот е облик на човечкото однесување, а етиката е теорија на моралот која го рефлектира тоа однесување. За него се размислува не само да се спознае добрината, туку да се биде добар.

Во тој случај, најважна човекова задача е да се сочува сопствениот идентитет. Во време на конкурентско општество, проблемот на идентитетот е силно замаглен бидејќи во општеството влијаат два императива:

- Да се биде несебичен, да не му се прави на друг тоа што не се сака да му се прави на себеси.
- Да се елиминира конкурентот со тоа што ќе се биде подобар, поуспешен и ќе се задржи монополот.

Како приоритет во работењето најмногу се посветува внимание на општествената одговорност на претпријатието, која е составена од економска одговорност, што подразбира претпријатието да работи профитабилно; законска одговорност, што подразбира да се почитува законот; етичка одговорност, што подразбира да се биде етичен, да се работи правилно, да се избегнува злото и дискрециска одговорност, што придонесува за квалитетен живот. 

Слика бр. 6 Општествени одговорности на претпријатие 

Image no. 6 Social responsibility of the enterprise
Разбирањето на етичките теми кои се однесуваат на деловното работење нагло се развила во последната четвртина од дваесеттиот век.
Континуираното етичко однесување на бизнис комуникаторите придонесува кон подобри перформанси на организацијата. Бизнис комуникаторите преземаат соодветни мерки за подобрување на етичкото однесување и преземаат одговорност за напредок на етичката комуникација што придонесува за поквалитетен живот.

Заклучок

           Правилната примена на бизнис етиката влијае врз позицијата на претпријатието како на домашниот, така и на глобалниот пазар. Одржувањето на конкурентноста на едно претпријатие на пазарот веќе не е можно само преку оптимизирање на трошоците на постојните производи или услуги, нивниот квалитет и опсег на избор, преку брзината со која компанија може да воведе нови и супериорни производи, туку и развивање и подобрување на комуникацијата којашто претставува врзивно ткиво во сите процеси на едно претпријатие. 

Од самиот развој на деловното работење, стекнување профит, богатство и останати погодности кои потпомагаат успешно и добро работење, се наметнува дилемата за врската помеѓу деловното и моралното делување на поединец или група.

Во денешното време на глобализација, овие два спротивставени става за односот помеѓу деловното работење и етиката добиваат сè поголемо значење. Од една страна, некои веруваат дека етиката и начинот на работата немаат ништо заедничко. Тие сметаат дека економијата нема никаква обврска, ниту потреба да биде морална. Од друга страна, постои мислење дека деловното работење без морални критериуми не може да даде трајни, стабилни и значајни резултати.

Еден од најголемите современи деловни предизвици е како да се следи етиката и истовремено да се постигаат високи перформанси во работењето.

Етиката во бизнис комуникацијата придонесува за задржување на моралноста во бизнис комуникацијата, го зајакнува тимскиот дух во организацијата, ги мотивира вработените, ја промовира позитивната страна на организацијата, создава лојалност кај вработените, создава поголема продуктивност, полесно се надминуваат кризните ситуации и исто така ја зголемува конкурентноста на пазарот.

Сите организации во денешното окружување имаат одговорност не само за сопствено опстојување, туку и за делување во склад со општествените и социјалните околности и барања. Општествената одговорност не само што ѝ овозможува на организацијата препознатлива слика во околината, туку и како и делувањето во согласност со етичките стандарди, привлекува нови вработени, ги мотивира и ги задржува веќе вработените и овозможува долгорочна конкурентска сила.

Теоретското истражување во првите три глави и емпириското истражување, претставено во четвртата глава, овозможува во петтата глава да се преферира модел за организациска етичка комуникација со насоки и сугестии за подобрување и зголемување на перформансите на претпријатието.

Во првата глава, теоретски е направен општ осврт кон комуникацијата во претпријатието, процесот на комуникацијата и нејзиниот тек, каналите преку кои се врши комуникацијата, при што се разгледани формалните канали како што се синџирот на командување, табела со слики и билтен, домашните пишани и непишани медиуми и неформалните канали; стиловите на комуникација кои се употребуваат, како што е развојниот, контролирачкиот, откажувачкиот, повлечениот и дволичниот стил, начинот на нивно препознавање и подобрување; комуникациските стилови кои исто така се употребуваат во комуникацијата како што се директниот, одлучен, системски и внимателен комуникациски стил; влијанието на свесноста за трансакциската анализа како битен сегмент во комуникацијата во претпријатието. Потоа, во продолжение ќе се истакнат начините на комуникација кои се поделени на вербална и невербална комуникација. Начините на интерпретирање на невербалната комуникација и нејзината важност при комуницирањето во организацијата преку препознавање на нејзините главни компоненти како што се изразот на лицето, говор на телото, гласот, погледот на соговорникот. Објаснет е начинот на успешната комуникација преку техники на комуницирање како што се слушањето кое може да биде маргинално, проценливо и проектирано, пречките кои можат да настанат како што се технички пречки, јазични и психолошки пречки. Последици од самата комуникација проследено со ефектот на унапредување на технологијата се елаборирани на крајот од првиот дел. 
Во вториот дел, теоретски е објаснето имплементирањето на етиката во комуникацијата, карактеристиките и факторите кои влијаат на етичкото комуницирање и етичките дилеми во комуникацијата.
 Етичката организација е креирана и поддржана од индивидуи со личен интегритет, кои делуваат по принцип на култура и регулирана совесна политика. Етичката комуникација бара етички критички способности во мислењето, препознавајќи ја важноста за различни перспективи, почитувајќи ја својата благосостојба и благосостојбата на другите, земајќи одговорност за индивидуални и групни акции и рефлектирање на изборите кои ги прават членовите на групата. Теоретски е разгледан поимот етиката во комуникацијата, карактеристики и фактори кои влијаат на етичкото комуницирање; етички дилеми во комуникацијата како примената на тајност, свиркач во организацијата, протекување на информациите, гласини и озборување, лажење, еуфемизми и двосмисленост во изразувањето; како да се справите со етичките дилеми, првин преку правно разгледување, морално разгледување, одржување на искреност, пораката да се задржи точна при пренесувањето од еден комуникатор на друг; да се избегне измама да се примени доследно однесување, да се задржи довербата при комуницирањето, навремено да се искомуницира и да се соочиме со неетичкото однесување; на крај, да се согледаат предностите на етичката комуникација.

Во третиот дел, исто така, теоретски е направен општ осврт кон бизнис етиката; дефиниција за етика, морал со посебен осврт на етичка теорија и нејзината улога преку нејзини видови како: нормативната етичка теорија, традиционалната етичка теорија, современа етичка теорија.
 Донесување на одлуки во бизнис етиката преку етички и морални норми и правила се применуваат во спроведувањето одлука на четири хиерархиски нивоа: свесност за постоењето на етички норми и правила, етички начини на расудување и размислување, етичко делување и етичко лидерство. Елаборирано е нејзиното спроведување преку модели на етичко донесување одлуки. За донесување етички одлуки се карактеристични три пристапи: утилитаризам, одлука на основа на правилото – Кантов категоричен императив, златно правило или правило на реципроцитет; фази на етичко донесување на одлуки кои се донесуваат врз основа на утилитаристички критериуми, индивидуалистички критериуми, критериуми на право, критериуми на правда; индивидуални влијанија на донесување на етички одлуки како што се старосната структура, национални и културни одлуки, образование и вработеност, психолошки фактори и лични вредности и персонален интегритет и морал; менаџмент бизнис етика, стандарди на етичко однесување и поврзаноста на бизнис етиката со лидерството; спроведувањето на бизнис етиката преку менаџмент бизнис етика, стандарди на етичко однесување и поврзаноста на бизнис етиката со лидерството и модерното лидерство.

 Четвртиот дел, се однесува на емпириското истражување и се состои од дел кој го покажува текот и резултатите од емпириското истражување, а во другиот дел се креира модел на ефективна употреба на вештините за етично комуницирање. 

 Во четвртиот дел се фокусира на текот, целите, хипотетичката рамка и резултатите од емпириското истражување и дава детален приказ, анализа и коментар на одговорите и резултатите од секое прашање поединечно. Истражувањето има за цел да ја покаже реалната ситуација со интерната комуникација во организации и колку истата е етична во организации од јавниот и приватниот сектор. За таа цел, беа анкетирани испитаници, од кои 32 менаџери и 210 вработени.

Четвртиот дел го опфаќа емпириското истражување кое е спроведено со цел да се открие каква е комуникацијата внатре во претпријатијата, како се надминуваат пречките во комуницирањето и колку етичкото однесување влијае врз развојот и унапредувањето на претпријатието. Оваа глава е организирана на тој начин што во првата точка е објаснета методологијата на истражувањето. Во втората точка е опфатена хипотетичката рамка, во третата точка се опфатени методите на истражувањето и во четвртата точка се дадени резултатите од истражувањето. 
Во продолжение на втората глава од четвртиот дел, од сите комуникациски аспекти кои се теоретски или практично анализирани, се извлекуваат кратки заклучоци во вид на насоки за полесно надминување на разликите помеѓу реалната и посакуваната ситуација, односно за унапредување на организациската комуникација за поефикасно искористување на позитивните ефекти врз работењето и постигнувањата со примена на етичко однесување во организацијата.

Во самото истражување беа анкетирани 32 менаџери и 210 вработени во организации од јавниот и приватниот сектор. Од нив, целосни одговори дале 28 менаџери и 203 вработени.

Со истражувањето и аналитичката обработка на податоците е дојдено до сознание дека менаџерите не посветуваат доволно внимание да ги сослушаат потребите, проблемите и желбите на вработените. Исто така е констатирано дека треба да се направат некои корекции во поглед на зголемувањето на етичноста во комуникациските процеси помеѓу вработените во организацијата; да се зголеми свесноста за успешно комуницирање со тоа што ќе се зголеми свесноста за целосен и навремен фидбек.

Менаџерите ја перципираат етичката комуникација додека од друга страна вработените немаат чиста перцепција за етичките стандарди на однесување. Тоа значи дека менаџерите треба да изнајдат начини за едуцирање на вработените за етичката комуникација. Во натамошното истражување се укажува на тоа дека вработените сметаат дека менаџерите недоволно ја користат својата комуникациска способност за мотивирање на вработените во организацијата. Исто така, менаџерите посветуваат недоволно време на важноста на моралните принципи и нивното спроведување во организацијата. Менаџерите исто така не обрнуваат внимание на развојот на високите етички стандарди во организацијата, односно не вложуваат доволно напор за нивна имплементација во сите пори на работењето во организацијата. Така, на крајот вработените сметаат дека етичкото однесување не е најважниот дел од дејствувањето на системот за награда на вредности во организациите во нашата држава. За да се смени ваквото мислење, потребно е да се разбуди свесноста за етичкото однесување преку разни состаноци, семинари и обуки.
Во последниот, петтиот дел од овој труд е разработено креирањето на модел преку ефективна комуникација и бизнис етика за развивање на правилно функционирање на сите менаџерски функции. Клучни одговорности за креирањето на етиката во бизнис комуникацијата се континуираното користење на етиката во бизнис комуникацијата, унапредувањето на етиката во бизнис комуникацијата, препознавањето на неетичкото однесување, дефинирањето на причините, последиците и реакциите преку дефинирање на проблемот, идентификувањето на темелните принципи, идентификувањето и разгледувањето на опции, самооценувањето, за на крајот да се избере свој начин на делување. Подигањето на моралот, со тоа што комуникацијата ги информира луѓето, обезбедува информации за донесување одлуки и го олеснува координирањето на напорите на членовите на целата организација. Покрај комуникацијата, како битно врзивно ткиво помеѓу функциите на менаџментот, исто така многу битна улога има и примената на бизнис етиката во работењето. Се разгледува можноста за развивање на подобра комуникација и примена на етичкото однесување за усовршување на развојот на организацијата, следењето на нови техники на комуницирање и воведувањето во примена при функционирањето на претпријатијата, подигањето на свесноста за моралните вредности и етичко однесување при меѓусебна комуникација. Ваквата примена и континуирана едукација би придонела за усовршување на развојот и напредокот на организацијата. Секако, истото важи и за континуираното користење на фидбек информациите за етичкото однесување на бизнис комуникацијата и преземање соодветни мерки во насока на нивно подобрување.
Основна цел на ова истражување е да се потенцира значењето на ефикасната комуникација како една од најзначајните функции во менаџментот и да се подигне свесноста за постоењето на бизнис етиката, моралните вредности и начините на етичко одлучување. Треба да се насочи кон она знаење и вештини кои ќе помогнат подобро да се разбере однесувањето во организациите и да се мотивираат вработените во нив. Доброто етичко комуницирање ја зголемува соработката помеѓу вработените и ги подобрува односите на компаниите со клиентите и придонесува до поголем развој на компаниите.
Основна цел на оваа истражување е ослободување на креативноста, формирање на сопствено мислење и духовно издигнување.

